
O‘zbekiston —  
kelajagi  
buyuk  
davlat

DAVLATLARARO SHERIKLIK TARIXIDA 
YANGI SAHIFA OCHILDI

Dunyo nigohi

Xorijiy ijtimoiy-siyosiy va ekspert doiralar vakillari Rossiya Federatsiyasi 
Prezidenti Vladimir Putinning O‘zbekistonga amalga oshirgan davlat tashrifi 
yakunlarini sharhlashda davom etmoqda.

Uchrashuv

Aloqalar yuqori bosqichga 
olib chiqiladi

Oliy Majlis Senati Raisi Tanzila Norboyeva O‘mon 
Sultonligining O‘zbekistondagi Favqulodda va muxtor 
elchisi Vafo Jabr Nosir al-Busaidiy bilan uchrashuv 
o‘tkazdi.

Unda  i k k i  mamlaka t 
o‘rtasida savdo-iqt isodiy, 
m a d a n i y - g u m a n i t a r  v a 
parlamentlararo aloqalarni 
r i v o j l a n t i r i s h  v a  y a n g i 
bosq ichga  o l i b  ch iq i sh 
masalalari ko‘rib chiqildi.

Tomonlar o‘zaro savdo 
aylanmasi ko‘rsatkichi ikki 
davlat  salohiyat in i  i foda 
etmasligini hamda tadbirkorlar 
o‘rtasida qo‘shma biznes 
loyihalar ini  faol lasht i r ish 
lozimligini ta’kidladilar.

M u l o q o t  d a v o m i d a 
f a n ,  t a ’ l i m ,  m a d a n i y a t 
yo‘nalishlaridagi hamkorlik, 
mamlaka t la rn ing  tu r i zm 
salohiyatidan yanada kengroq 

foydalanishga qarat i lgan 
amal iy  sa ’y-harakat larn i 
birlashtirish bo‘yicha ham fikr 
almashildi.

Parlamentlararo muloqotni 
o ‘ za ro  tashr i f l a r  o rqa l i 
faol lashtir ish hamda ikki 
mamlakat qonun chiqaruvchi 
organlari tegishli qo‘mitalari 
o‘rtasida tajriba almashish 
va yaqin aloqalarni o‘rnatish 
muhimligi qayd etildi.

Uchrashuv yakunida elchi 
ikki tomonlama munosabatlarni 
bundan keyin ham yanada 
r ivo j lant i r ish  uchun bor 
imkoniyat va salohiyatini ishga 
solishini ma’lum qildi.

“Xalq so‘zi”.

“Mahalla yettiligi” va  
ishlab chiqarish korxonalari 

faoliyati bilan tanishuv
Oliy Majlis Senati Raisi Tanzila Norboyeva Buxoro 

viloyatiga amaliy tashrifi doirasida ishlab chiqarish 
korxonalari faoliyati bilan yaqindan tanishdi.  Ayni 
chog‘da viloyatda tadbirkorlikni qo‘llab-quvvatlash, 
ishlab chiqarish korxonalarini rivojlantirish, 
hunarmandchilikda kooperatsiyani mustahkamlash, 
hudud aholisini daromadli ish o‘rinlari bilan ta’minlash 
masalalari qanday hal etilayotganiga alohida e’tibor 
qaratildi. 

X u s u s a n ,  B u x o r o 
shahridagi loyiha qiymati 35 
mln. dollar bo‘lgan aralashma 
tolal i  xom va bo‘yalgan 
gazlama hamda tayyor kiyim 
ishlab chiqaradigan “Nigora” 
MChJda 840 ta ish o‘rni 
yaratilgan.

Asosan, ayollar mehnat 
qilayotgan mazkur korxonada 
b o ‘ l g a n  S e n a t  R a i s i 
ishchilarga yaratilgan shart-
sharoitlar bilan qiziqdi va ular 
bilan dildan suhbatlashdi.

Ma ’ lumk i ,  dav la t im iz 
rahbari tashabbusi bilan 
aholi muammolarini aniqlash 
va hal etish tizimi izchillik 
b i lan  takomi l lash t i r i l i b , 
mahal lada tadbirkorl ikni 
rivojlantirish hamda aholi 
bandligini ta’minlash va 
kambag‘allikni qisqartirish 
masalalari bo‘yicha tuman 
( s h a h a r )  h o k i m i n i n g 
yordamchisi, mahalladagi 
yoshlar yetakchisi, xotin-
qiz lar faol i ,  prof i lakt ika 
inspektori, soliq inspektori 
va ijtimoiy xizmat xodimining 
hamkorlikdagi faoliyati yo‘lga 
qo‘yildi. Bu, o‘z navbatida, 
mahallalarni jamiyat hayoti 
va islohotlarning ilk nuqtasiga 

aylantirish imkonini berdi.
Senat Raisi Buxoroga 

safari davomida tumanlardagi 
qator mahallalarda bo‘lib, 
“mahalla yettiligi” va aholi 
bilan bevosita muloqotlar 
o‘tkazdi.

M a s a l a n ,  J o n d o r 
t u m a n i n i n g  D a r v e s h 
mahallasidagi “yettilik” bilan 
suhbat asnosida hokim 
yordamchis i  tomonidan 
ol ib bor i layotgan ishlar 
b i l a n  q i z i q d i .  Ay o l l a r 
v a  y o s h l a r  b a n d l i g i , 
jinoyatchilikning oldini olish, 
mehnat migrats iyasidan 
qaytgan fuqarolarni  ish 
bilan ta’minlash, norasmiy 
bandlikka chek qo‘yish va 
aholi daromadlarini oshirish 
borasidagi ishlar ham e’tibor 
markazida bo‘ldi.

Senat Raisi mahalla aholisi 
xonadonlarida ham bo‘ldi 
va ulardagi shart-sharoit 
bi lan tanishdi.  Ayniqsa, 
xonadonida issiqxonalar 
tashkil qilgan, chorvachilik 
va parrandachilikni yo‘lga 
qo‘ygan yurtdoshlarimiz bilan 
kechgan suhbatlar barchada 
iliq taassurot qoldirdi.

“Xalq so‘zi”.

Vladimir KATENEV, 
Sankt-Peterburg shahar  
Savdo-sanoat palatasi  
prezidenti: 
— Prezident 

V l a d i m i r 
P u t i n n i n g 
7-may kunidagi 
i n a u g u r a t s i y a 
m a r o s i m i d a n 
k e y i n g i 
uchinchi xorijiy 
m a m l a k a t g a 
s a f a r i  a y n a n 
O‘zbekistonga bo‘ldi. Tashrif davlat tashrifi 
maqomiga ega bo‘lib, bu eng oliy shakldir. 

Tashrif doirasida Toshkentda 20 dan 
ortiq o‘zaro hamkorlik to‘g‘risidagi bitimlar, 
memorandumlar va boshqa hujjatlar 
imzolandi. Ishonamizki, ushbu sa’y-
harakatlar natijasida Sankt-Peterburg va 
O‘zbekiston hududlari o‘rtasidagi o‘zaro 
manfaatli aloqalar yanada kuchliroq 
rivojlanadi. 

Bugungi kunda ikki  tomonlama 
hamkorlik faol o‘sishda davom etyapti. 
O‘tgan yil davomida tovar ayirboshlash 
hajmining 18 foiz oshgani buning 
yorqin ifodasidir. O‘zbekiston bir necha 
yil ichida birinchi marta shahrimizning 
eng yirik 20 ta hamkori qatoriga kirdi. 
Bu hamkorlik Sankt-Peterburgning 
x a l q a r o  a l o q a l a r  s o h a s i d a g i 

asosiy ustuvor yo‘nalishlaridan biri 
hisoblanadi.

B i z  m u n o s a b a t l a r n i  y a n a d a 
kengayt i r ish, Sankt-Peterburg va 
O‘zbekiston hududlari o‘rtasidagi o‘zaro 
manfaatli aloqalarni rivojlantirish uchun 
qulay shart-sharoitlar yaratishga intilamiz.

Vladimir LEPYOXIN, 
Yevroosiyo iqtisodiy ittifoqi 
Rivojlanish muammolarini  
o‘rganish instituti bosh direktori:
— Rossiyaning 

O ‘ z b e k i s t o n 
u c h u n  u l k a n 
inves t i t s i yav iy 
dasturi bor. Bu 
ja rayonda b iz 
moliyalashtirish 
s o h a l a r i n i n g 
k e n g a y i s h i n i 
k u t i s h i m i z 
mumkin. 

O‘zbekiston aholi soni jihatdan ham 
Markaziy Osiyoda muhim rol o‘ynaydi, 
albatta. Shuningdek, O‘zbekiston Rossiya 
uchun MDHdagi eng ishonchli va foydali 
hamkorlardan biridir. Bu yerda madaniy-
gumanitar hamkorlikni ham alohida 
ta’kidlash lozim. 

Eng muhimi, O‘zbekistonda barqarorlik 
ta’minlanib, totuvlik va bag‘rikenglik hukm 
surmoqda.

Syuy POLIN, 
Xitoy Ijtimoiy fanlar akademiyasi 
“Bir makon, bir yo‘l”  
tadqiqot markazi direktori 
o‘rinbosari:
— Tashr i f 

y a k u n l a r i 
x i t o y l i k 
mutaxassislarda 
katta qiziqish 
uyg‘otmoqda. 
R o s s i y a  v a 
O ‘ z b e k i s t o n 
X i t o y n i n g , 
j u m l a d a n , 
S h a n x a y 
h a m k o r l i k 
t a s h k i l o t i  d o i r a s i d a g i  m u h i m  
hamkorlaridir.

E’t iborl is i ,  Rossiya rahbarining 
O‘zbekistonga ushbu tashrifi Rossiyaning 
yangi hukumati tuzilganidan keyin amalga 
oshirildi. Bu esa rasmiy Toshkent va 
Moskva ikki tomonlama hamkorlikning 
savdo-iqtisodiy, investitsiya kabi amaliy 
yo‘nalishlarda yangi kelishuvlarga 
er ishishga qarat i lganidan dalolat  
beradi.

Keyingi yillarda O‘zbekiston — Rossiya 
munosabatlari jadal rivojlanmoqda. 
Shuningdek, Rossiya O‘zbekistonning eng 
yirik savdo-iqtisodiy sheriklaridan biridir. 
Bunga Prezident Shavkat Mirziyoyev 
rahnamoligida O‘zbekiston iqtisodiyotini 
texnologik modernizatsiya qilish va tarkibiy 
diversifikatsiyalash borasida amalga 
oshirilayotgan keng ko‘lamli islohotlar ko‘p 
jihatdan yordam bermoqda. 

Aks sado

Imzolangan hujjatlar 
mamlakatlar iqtisodiy- 
ijtimoiy taraqqiyotida  
muhim o‘rin tutadi

Rossiya Federatsiyasi Prezidentining mamlakatimizga 
tashrifi doirasida bo‘lib o‘tgan muzokaralarda 
ko‘p qirrali hamkorlikni yanada chuqurlashtirish 
va keng qamrovli strategik sheriklik va ittifoqchilik 
munosabatlarini mustahkamlash masalalariga alohida 
ahamiyat qaratildiki, bu har ikkala davlat manfaatlariga 
to‘la mos keladi.

Shu jarayonda imzolangan 
hujjatlar orasida siyosiy, 
s a v d o - i q t i s o d i y,  a t o m 
energet ikas i ,  t ranspor t , 
madaniy-gumanitar hamda 
b o s h q a  s o h a l a r d a g i 
hamkorlikni aniq yo‘nalishlar 
a s o s i d a  r i v o j l a n t i r i s h 
ko‘zda tutilgan O‘zbekiston 
Respublikasi bilan Rossiya 
Federatsiyasi o‘rtasida keng 
qamrovli strategik sheriklik 
to‘g‘risidagi deklaratsiya ham 
bor. Unda barcha asosiy 
yo‘nalishlarga urg‘u berilgani, 
ayniqsa, e’tiborga molik.  

Mamlakatlarimiz o‘rtasidagi 

aloqalar qay darajada ekanini 
tasavvur qilish uchun ayni 
chog‘da O‘zbekiston va 
Rossiya munosabatlarining 
s h a r t n o m a v i y - h u q u q i y 
asosin i  350 dan z iyod 
hujjatlar tashkil etishini keltirib 
o‘tish kifoya. Ana shu sa’y-
harakatlar samarasi o‘laroq 
ikki tomonlama savdo hajmi 
misli ko‘rilmagan darajaga 
yetdi, ya’ni o‘tgan yi lda 
bu ko‘rsatkich salkam 10 
mlrd. dollar bo‘ldi. Bunda 
eksport hajmi 3 mlrd. dollarga 
yaqinlashdi.

Erishilgan 
kelishuvlar 
ishonchli 

hamjihatlikni 
kafolatlaydi

O‘zbekiston uchun Rossiya, xuddi Rossiya uchun 
O‘zbekiston singari tashqi iqtisodiy aloqalar tizimida ikki 
va ko‘p tomonlama munosabatlar bo‘yicha muhim o‘rin 
tutadi. Bir tomondan mamlakatlar bir-biri uchun muhim 
iqtisodiy sheriklar bo‘lsa, boshqa tomondan O‘zbekiston 
va Rossiyani ko‘plab tarixiy, ijtimoiy, gumanitar, madaniy 
va boshqa aloqalar birlashtirib turadi. 

Ikk i  dav la t  rahbar lar i 
o‘rtasida o‘rnatilgan iliq va 
do‘stona munosabatlar turli 
ko ‘ r in ishdag i  muntazam 
a l o q a l a r  v a  t e l e f o n 
so‘zlashuvlari bilan qo‘llab-
quvvatlanib, siyosiy muloqotni 
faollashtirish va barcha sohada 
hamkorlikni kengaytirishga 
xizmat qilmoqda.

Keyingi yillarda ikki davlat 
Prezident lar in ing siyosiy 

irodasi va uzoqni ko‘zlab 
amalga oshirayotgan oqilona 
siyosati natijasida ko‘p qirrali 
hamkorlik munosabatlari yangi 
bosqichga ko‘tarildi. Ikki davlat 
rahbarlari o‘rtasidagi o‘zaro 
ishonch to‘g‘ri tashkil etilgani 
bois tizimli chora-tadbirlar 
samarasi bugun erishilayotgan 
yuksak natijalarda namoyon 
bo‘lmoqda.

Nuqtai nazar

JADAL RIVOJLANAYOTGAN HAMKORLIK
O‘zbekiston — Rossiya:

Bugungi kunda O‘zbekiston 
Respubl ikasi  va Rossiya 
Federats iyas i  o ‘ r tas idagi 
munosabatlar xalqaro huquq, 
suverenitetni hurmat qilish, 
qa ro r l a r  qabu l  q i l i shda 
mustaqill ik va biri-birining 
manfaatlarini hisobga olish 
tamoyi l lar iga asoslangan 
hamkorlikning yorqin namunasi 
ekanligi quvonarlidir. Siyosat 
bilan iqtisodiyotdan tortib 
energetika, ta’l im, i lm-fan 
va madaniyat kabi muhim 
sohalarda hamkorlikni yanada 
rivojlantirish bo‘yicha sa’y-
harakatlar davom ettirilyapti. 
Shu yilning o‘zida Shavkat 
Mirziyoyev va Vladimir Putin 

to‘rt marotaba ikki tomonlama 
uchrashuv o‘tkazdi. Rossiya 
dav la t  rahbar in ing  kun i 
kecha yurt imizga amalga 
oshirgan tashrifi esa o‘rtadagi 
m u n o s a b a t l a r n i  y a n a d a 
mustahkamlashga x izmat 
q i lad i .  Bu  V.  Pu t inn ing 
mamlakat Prezidenti  et ib 
qayta saylanganidan keyin 
amalga oshirayotgan xorijiy 
tashriflarining dastlabkilaridan 
biri hisoblanishini inobatga 
o l s a k ,  m a m l a k a t i m i z 
b i l a n  a l o q a l a r  R o s s i y a 
uchun qanchalar  muhim 
ekanin i  namoyish qi ladi . 
Davlat imiz rahbari  e’ t i rof 
etganidek,  ushbu tashr i f 

O‘zbekistonga va ko‘p millatli 
xalqimizga bo‘lgan alohida 
munosabat va hurmatning, 
shuningdek, ikki tomonlama 
hamkorlikning bugungi yuqori 
darajasi va O‘zbekiston — 
Ross iya munosabat lar in i 
chuqurlashtirishga bo‘lgan qat’iy 
intilishning tasdig‘idir.

O‘zbekiston va Rossiya 
strategik sherik va ittifoqchi 
mamlakatlardir. 2005-yilda 
i k k i  d a v l a t  I t t i f o q c h i l i k 
munosabatlari to‘g‘risidagi 
shar tnoman i ,  2022-y i lda 
esa Keng qamrovli strategik 
s h e r i k l i k  t o ‘ g ‘ r i s i d a g i 
dek la ra t s i yan i  imzo lad i . 
Davlat rahbarlari o‘rtasida 
o‘rnatilgan samimiy, iliq va 
do‘stona munosabatlar siyosiy 
muloqotni faollashtirish va 
barcha sohada hamkorlikni 
k e n g a y t i r i s h g a  x i z m a t 
qi lmoqda. Bugungi kunda 
370 dan ortiq hujjatlardan 
i b o r a t  m u s t a h k a m 
shartnomaviy-huquqiy baza 
o‘zbek va rus xalqlarining 
taraqqiyoti hamda farovonligi 

yo ‘ l i da  o ‘za ro  manfaa t l i 
va ko‘p qirral i  sherikl ikni 
yanada  chuqur lash t i r i sh 
uchun  mus tahkam asos 
bo‘layotir. Prezident Shavkat 
Mirziyoyevning joriy yil may 
oyi boshida Rossiyaga amaliy 
tashrifi va Oliy Yevroosiyo 
iqtisodiy kengashining yubiley 
yig‘ilishida kuzatuvchi-davlat 
rahbari sifatida ishtirok etgani 
buning amaliy tasdig‘idir.

Bugun rasmiy Toshkent 
va Moskva o‘rtasida barcha 
darajadagi jadal va keng 
ko‘lamli muloqotlar faol davom 
e tmoqda.  Bosh  vaz i r la r 
darajasida qo‘shma komissiya, 
hukumatlararo komissiya va 
uning quyi qo‘mitalari faoliyat 
ko‘rsatmoqda, idoralararo va 
parlamentlararo hamkorlik, 
iq t isodiy va hududlararo 
a l o q a l a r  k e n g a y m o q d a . 
Bundan tashqari, ikki mamlakat 
tashq i  s i yosa t  i do ra la r i 
o‘rtasida 2024-2025-yillarga 
mo‘ljallangan ham-korlik dasturi 
imzolangan.

Hozirgi o‘ta beqaror va kelajakni oldindan bashorat qilib 
bo‘lmaydigan davrda geografik yaqin qo‘shnilar o‘rtasidagi 
do‘stona, chinakam sheriklik hamda o‘zaro manfaatli 
munosabatlar har qanday davlat tashqi siyosatining eng 
muhim elementlaridan biriga aylanib bormoqda. Bu, 
ayniqsa, uzoq yillardan buyon o‘zaro siyosiy, iqtisodiy va 
madaniy aloqalarni saqlab kelayotgan O‘zbekiston va 
Rossiya kabi davlatlar uchun juda muhim.

O‘zbekiston Respublikasi Prezidenti Shavkat Mirziyoyevning 
taklifiga binoan Rossiya Federatsiyasi Prezidenti Vladimir 
Putinning davlat tashrifi doirasida qator qo‘shma tadbirlar bo‘lib 
o‘tdi.

26-may kuni davlat rahbarlari birgalikda “Yangi O‘zbekiston” 
majmuasiga tashrif buyurdi, Rossiya rahbari Mustaqillik 
monumenti poyiga gulchambar qo‘ydi.

27-may kuni tor va kengaytirilgan tarkibda oliy darajadagi 
muzokaralar bo‘lib o‘tdi, ular davomida Prezidentlar ikki 
tomonlama kun tartibidagi dolzarb masalalarni atroflicha 
muhokama qildilar, delegatsiyalar a’zolarining asosiy yo‘nalishlar 
bo‘yicha hisobotlarini tingladilar, xalqaro va mintaqaviy ahamiyatga 
molik masalalar yuzasidan fikr almashdilar.

Davlat rahbarlarining Qo‘shma bayonoti imzolandi, ikki 
do‘st mamlakat xalqlari manfaatiga xizmat qiladigan, o‘zaro 
hamkorligida yangi sahifa ochadigan hukumatlararo va idoralararo 
hujjatlar almashildi.

Shavkat Mirziyoyev hamrohligida Vladimir Putin G‘alaba 
bog‘iga tashrif buyurib, “Matonat madhiyasi” monumenti poyiga 
gulchambar qo‘ydi va O‘zbekistonning Ikkinchi jahon urushidagi 
G‘alabaga qo‘shgan hissasi haqida hikoya qiluvchi muzey bilan 
tanishdi.

O‘sha kuni Prezidentlar raisligida O‘zbekiston va Rossiya 
hududlari kengashining birinchi majlisi bo‘lib o‘tdi, unda 
hududlararo muloqotni yanada mustahkamlash va uni yangi 
amaliy mazmun bilan boyitish bo‘yicha ustuvor yo‘nalishlar 
belgilab olindi.

Davlatimiz rahbari qayd etganidek, Rossiya Prezidentining 
ushbu tashrifini haqli ravishda tarixiy deb atash mumkin. Bu tashrif 
mamlakatlarimiz o‘rtasidagi keng qamrovli strategik sheriklik va 
ittifoqchilik munosabatlarida yangi bosqichni boshlab beradi.

Tashrif tadbirlari yakunlangach Toshkent xalqaro aeroportida 
Prezident Vladimir Putinni Prezident Shavkat Mirziyoyev kuzatib 
qo‘ydi.

O‘zA.

O‘ZBEKISTON VA ROSSIYA 
XALQLARI MANFAATIGA 

XIZMAT QILADIGAN  
TARIXIY TASHRIF

Samarali O‘zbekiston — Rossiya 
sammiti yakunlandi.

Samarqand shahrida Soliq qo‘mitasi hamda Xalqaro valyuta jamg‘armasi bilan hamkorlikda “Raqamlashtirish davrida  
soliq qonunchiligiga rioya qilish darajasini oshirish: bugun va kelajak” mavzuida xalqaro seminar tashkil etildi.

Majlisda qo‘mita a’zolari, mahalliy Kengash 
kotibiyatlari, doimiy komissiyalari, tegishli davlat 
organlari va tashkilotlar mas’ullari, ekspertlar va 
OAV vakillari ishtirok etdi.

Keyingi yillarda bojxona ma’muriyatchiligini 
yangi bosqichga olib chiqish, bojxona va yuk 
operatsiyalarini raqamli transformatsiya qilish 
orqali inson omilini keskin qisqartirish borasida 
tizimli ishlar amalga oshirilmoqda.

Qolaversa, xalqaro kuryerlik xizmatlari bozori 
kun sayin rivojlanib bormoqda. Ayni chog‘da 
iste’molchilarning hozirgi talablariga moslashishda 
keng imkoniyatlar yaratish zarurati ham mavjud.

Tahlillarga ko‘ra 2021 — 2023-yillar davomida 
xalqaro pochta va kuryerlik jo‘natmalari orqali 
kirib kelgan jo‘natmalarda 1723 ta holatda 
bojxona qonun buzilishi holatlari aniqlangan. 
Shuningdek, bojxona brokeri faoliyati uchun 
ruxsatnoma berish tartibi 2018-yilda bekor 
bo‘lgandan so‘ng  import va eksport faoliyati 
hujjatlarini rasmiylashtirishda yetarli malakaga 
ega bo‘lmagan mutaxassislar (ixtiyoriy shaxslar) 
tomonidan bojxona deklaratsiyalarini xato to‘ldirish 
oqibatida bojxona to‘lovlarini noto‘g‘ri undirish 
holatlari ko‘plab uchramoqda.

Qonun bilan bojxona brokeri va xalqaro 
kuryerlik jo‘natmalarini yetkazib berish bo‘yicha 
faoliyatni boshlash yoki tugatish uchun vakolatli 
organni xabardor qilish tartibi belgilanmoqda. 
Ya’ni vakolatli organlarni xabardor etish tartibida 
amalga oshiriladigan faoliyat turlari qatoriga 
qo‘shimcha ravishda bojxona brokeri sifatida 
faoliyatni amalga oshirish va xalqaro kuryerlik 
jo‘natmalarini yetkazib berish faoliyati kiritilmoqda.

Vakolatli organni xabardor etmasdan faoliyatni 
amalga oshirganlik, xabardor qilish tartibida 
faoliyat yuritish uchun belgilangan talab va 
shartlar bajarilganligi yuzasidan vakolatli organga 
yolg‘on yoki noto‘g‘ri ma’lumot berganlik uchun 
esa jarimalar belgilanmoqda.

Qonun yuzasidan qo‘mita a’zolari va ekspertlar 
tegishli vazirlik va idora mas’ullariga savollar bilan 
yuzlandi. 

Muhokama yakunida Senat qo‘mitasining 
tegishli qarori qabul qilindi.

“Xalq so‘zi”.

DAVLATLARARO SHERIKLIK TARIXIDA  
YANGI SAHIFA OCHILDI

Yangi O‘zbekiston Markaziy 
Osiyodagi eng yirik, jadal 
rivojlanayotgan bozor bo‘lib, 

shu tufayli bu mamlakatning ko‘plab 
xalqaro hamkorlar, jumladan, Rossiya 
uchun jozibadorligi yildan-yilga ortib 
bormoqda. Buni Prezident Vladimir 
Putinning O‘zbekistonga davlat tashrifi 
yaqqol tasdiqladi. 

Rajesh MEXTA, 
BRIKS savdo-sanoat palatasi 
ijrochi direktori (Hindiston):
— 

O ‘ z b e k i s t o n 
y e t a k c h i s i 
P r e z i d e n t 
V l a d i m i r 
P u t i n n i n g 
t a s h r i f i 
i k k i  d a v l a t 
o ‘ r t a s i d a g i 
keng qamrovli 
s t r a t e g i k 
sher ik l i k  va 
ittifoqchilik munosabatlarida yangi 
bosqichni boshlab berganini alohida 
ta’kidladi. Samarali muzokaralar va 
sermazmun muloqotlar natijasida 
erishilgan kelishuvlar va imzolangan 
hujjatlar O‘zbekiston Prezidentining 
fikrlarini amaliy tasdiqladi.

E’tiborli j ihat shundaki, tashrif 
doirasida tomonlar yangi yuqori marra, 
ya’ni yaqin istiqbolda o‘zaro savdo 
hajmini 30 milliard AQSh dollariga 

ye tkaz ish  bo ‘y i cha  ke l i shuvga 
erishdi. Rossiyada tashkil etiladigan 
O‘zbekistonning to‘ laqonli  savdo 
vakolatxonasi, ishga tushirilayotgan 
qo‘shma Investitsiya platformasi ushbu 
maqsadga erishishda muhim rol 
o‘ynaydi.

Muloqotlar chog‘ida tomonlarning 
o‘zaro hamkorlikni yanada boyitish, 
hali to‘la foydalanilmagan salohiyatni 
samarali harakatga keltirishga bo‘lgan 
inti l ishi ko‘zga yaqqol tashlandi. 
O‘zbekiston va Rossiya yetakchilarining 
samimiy  va  o ‘za ro  i shonchga 
asoslangan munosabati ikki davlat 
o‘rtasidagi ko‘p qirrali hamkorlikni yangi 
bosqichga olib chiqishda muhim va 
mustahkam asos bo‘lmoqda.

O‘zbekiston va Rossiya vakillari 
energet ika ,  meta l lu rg iya ,  ne f t -
k imyo,  mashinasoz l ik ,  tog ‘ -kon 
sanoati, qishloq xo‘jaligi, logistika, 
farmatsevtika, sun’iy intellekt, oliy 
ta’lim, hududlararo hamkorlik va boshqa 
ko‘plab yo‘nalishlarda yangi loyihalarni 
amalga oshirishga kelishib olgani yaqin 
kelajakda ikki tomonlama munosabatlar 
izchil sur’atlarda rivoj topishidan dalolat 
beradi.

Emin G‘ARIBLI, 
Ozarbayjon davlat iqtisodiyot 
universitetining Xalqaro 
iqtisodiyot kafedrasi dotsenti:
— Rossiya Prezidenti Vladimir 

Putinning O‘zbekistonga tashrifi ikki 
davlat uchun muhim voqeadir. Rossiya 

va O‘zbekiston 
ham Markaziy 
Osiyo, ham butun 
Yevroosiyo qit’asi 
iqtisodiyoti hamda 
siyosatida muhim 
r o l  o ‘ y n a y d i . 
Shuningdek, bu 
ikki davlatning 
yaqin hamkorligi 
m i n t a q a v i y 
barqaror l ik  va 
taraqqiyotga katta 

ta’sir ko‘rsatadi.
Rossiya va O‘zbekiston mintaqadagi 

yirik iqtisodiyotlardir. Uchrashuvlar va 
hamkorlik hujjatlarining imzolanishi har 
ikki davlatning iqtisodiy barqarorligini 
mustahkamlash, shuningdek, savdo, 
investitsiya va infratuzilmani rivojlantirish 
kabi muhim masalalarga ta’sirini 
oshirishga xizmat qiladi. 

O‘zbekiston va Rossiya savdo-
iqtisodiy aloqalarni yanada kengaytirish 
salohiyatiga ega. Toshkentda bo‘lib 
o‘tgan muzokara va uchrashuvlarda 
mamlakatlar o‘rtasida savdo hajmini 
oshirish va investitsiyaviy muhitni 
yaxshilashga qaratilgan bir qator 
loyihalar muhokama qilindi.

B u n d a n  t a s h q a r i ,  R o s s i y a 
va O‘zbekistonning birgal ikdagi 
sa’y-harakatlari Markaziy Osiyoda 
integratsiya jarayonlarini rag‘batlantirishi 
mumkin. Har ikki davlat o‘zining iqtisodiy 
va siyosiy ta’siri, yaqin iqtisodiy aloqalar 

hamda xavfsizlik sohasidagi hamkorlikni 
rivojlantirish orqali asosiy kuch sifatida 
harakat qilishlari mumkin.

Hududlar kengashi yig‘ i l ishida 
davlat rahbarlarining ishtirok etishi 
Rossiya va O‘zbekiston o‘rtasidagi 
hamkorlikni chuqurlashtirish istagidan 
dalolat beradi. O‘zaro munosabatlarning 
bugungi holati va rivojlanish istiqbollari 
muhokama qilindi, mintaqadagi dolzarb 
masalalar yuzasidan fikr almashildi, 
ikki davlat o‘rtasidagi muloqot va o‘zaro 
anglashuvning muhimligi ta’kidlandi.

Magdi Muhammad  
Mursiy ALI ZA’BAL, 
Misr — O‘zbekiston  
do‘stlik jamiyati raisi:
— Rossiya 

P r e z i d e n t i 
V l a d i m i r 
P u t i n n i n g 
O‘zbekistonga 
d a v l a t 
t a s h r i f i n i 
diqqat bilan 
k u z a t d i m . 
E ’ t i b o r l i s i , 
O‘zbekiston 
R o s s i y a 
rahbari qayta 
saylanganidan so‘ng avvalgi tashriflar 
ramziyligini inobatga olgan holda u 
tashrif buyurgan birinchi manzillardan 
biriga aylandi. 

Unda imzolangan mustahkam 

hujjatlar to‘plami va yaqin kelajak 
uchun e’lon qilingan rejalar bilan ikki 
tomonlama munosabatlarda yangi davrni 
ochadi.

Ayniqsa, O‘zbekistonda Bauman 
nomidagi Moskva texnika universiteti 
va  Butunross iya  tashq i  savdo 
akademiyasining filiallarini ochish 
bo‘yicha kelishuvlarning imzolangani 
meni quvontirdi. Aynan ta’lim va texnik 
yordam sohasidagi hamkorlik uzoq 
muddatli istiqbolda o‘zaro manfaatli 
aloqalarni mustahkamlashda hal qiluvchi 
rol o‘ynaydi.

S a v d o - i q t i s o d i y  h a m k o r l i k 
dinamikasini mamnuniyat bilan qayd 
etishimiz mumkin. Tomonlar yaqin 
kelajakda savdo hajmini 30 milliard 
dollarga yetkazish rejalarini ma’lum qildi. 
Qo‘shma loyihalar portfeli 45 milliard 
dollarni tashkil etadi. Bir necha yil oldin 
bunday raqamlarni tasavvur qilishning 
o‘zi dargumon edi.

Davlat tashrifi chog‘ida ikki mamlakat 
hududlari o‘rtasidagi iqtisodiy aloqalarni 
kengaytirishga alohida e’tibor qaratildi. 
Shu nuqtayi nazardan, butun mintaqa 
ravnaqida energetika sohasi alohida 
o‘rin tutadi. 

O‘zbekiston rahbariyatining faol va 
ochiq tashqi siyosati tufayli Rossiya 
bilan munosabatlar ikki mamlakat 
xalqlari manfaati yo‘ l ida yanada 
chuqurlashishiga ishonaman.

“Dunyo” AA.

1

Qonunchilik palatasida 

Tibbiyotda raqamli 
texnologiyalarni  

joriy qilish ishlari qanday 
holatda?

Oliy Majlis Qonunchilik palatasi Innovatsion 
rivojlanish, axborot siyosati va axborot texnologiyalari 
masalalari hamda Fuqarolarning sog‘lig‘ini saqlash 
masalalari qo‘mitalarining kengaytirilgan yig‘ilishi 
bo‘lib o‘tdi. Unda Sog‘liqni saqlash vazirligining 
“Tibbiyot sohasida raqamli texnologiyalarni keng 
joriy qilish bo‘yicha amalga oshirilayotgan ishlar 
to‘g‘risida”gi axboroti eshitildi.

Prezident imiz shu yi l 
21 -may  kun i  Sog ‘ l i qn i 
saqlash loyihalari markazi 
t o m o n i d a n  a m a l g a 
oshir i layotgan ishlar va 
yangi takliflar taqdimoti bilan 
tanishish jarayonida tibbiyot 
muassasalar i  yetar l icha 
r a q a m l a s h t i r i l m a g a n i 
sabab l i  sug ‘u r ta  t i z im i 
t o ‘ l i q  i s h l a m a y o t g a n i , 
s h i f o k o r l a r n i n g  k o ‘ p 
vaqti hisobot to‘ldirishga 
ketayotganiga urg‘u bergan 
edi. Poytaxtimizda sohani 
raqamlashtir ish bo‘yicha 
namunaviy tizim yaratish 
vazifasi qo‘yi l ib,  buning 
uchun barcha muassasalar 
y a n g i  k o m p y u t e r  v a 
texn ika vos i ta lar i  b i lan 
j ihozlanishi ayt ib o‘t i ldi . 
Yil yakunigacha “Elektron 
pol ikl inika” va “Elektron 
shifoxona” tizimlari ishga 
tushiriladi. Bu, o‘z navbatida, 
ortiqcha ovoragarchilik va 
qog‘ozbozliklarga chek qo‘yib, 
ishlarni tizimli ravishda olib 
borishga, shifokorlarning 
bemorlar uchun ko‘proq vaqt 
ajratishiga imkon beradi.

Axborotda keltirilganidek, 
bugungi kunda 3645 ta 
t ibbiyot  muassasasining 
hammasi yuqori tezlikdagi 
internet tarmoqlariga ulangan. 
Ambulator muassasalarda 
100 foiz lokal tarmoq qurilgan 
bo‘lsa, 23 ming 24 nafar 
tibbiyot xodimi kompyuter 
bilan ta’minlangan.

Shun ingdek ,  vaz i r l i k 
t o m o n i d a n  R a q a m l i 
sog‘liqni saqlash yagona 
p l a t f o r m a s i n i ,  t i b b i y o t 
birlashmalari uchun axborot 
t iz imi bazasini yarat ish, 
t i bb iyo t  b i r lashmala r in i 
AKT infrastrukturasi hamda 
t e l e k o m m u n i k a t s i y a 
qurilmalari bilan jihozlash, 
shifokor, hamshiralarning bilim 
va ko‘nikmalarini oshirish 
uchun 2024 — 2026-yil-
larda “Raqamli sog‘ l iqni 
saqlash islohotlarini qo‘llab-

quvvatlash” loyihasi ishlab 
chiqildi.

Bugungi kunda “Elektron 
poliklinika” axborot tizimining 
takomillashtiri lgan talqini 
Toshkent shahrining Mirzo 
Ulug‘bek tumanidagi 7-oilaviy 
poliklinikada ishga tushirildi. 
Avvalgi tizimdan farqli o‘laroq 
ushbu tizimning patronaj 
xizmati raqamlashtirildi.

Q o l a v e r s a ,  Ya g o n a 
interaktiv davlat xizmatlari 
portali orqali 2 ta davlat 
xizmati ishga tushirilgan. 
J u m l a d a n ,  v a q t i n c h a 
mehnatga  layoqa ts iz l i k 
v a r a q a l a r i  h a m d a 
haydovchilik guvohnomasi 
uchun talab etiladigan tibbiy 
ma’lumotnomalarni onlayn 
tarzda olish imkoni yaratilgan.

Muhokama davomida 
d e p u t a t l a r  y u r t i m i z d a 
t i b b i y o t  t i z i m i n i 
raqamlashtirish, xususan, 
birlamchi tibbiy-sanitariya 
yordami muassasalar ida 
avtomatlashtirilgan axborot 
tizimini joriy qilish bo‘yicha 
amalga oshirilayotgan keng 
qamrovli ishlarni alohida e’tirof 
etdi.

Shu bilan birga, aholi 
m u r o j a a t l a r i ,  j o y l a r d a 
deputatlar tomonidan olib 
bor i layo tgan par lament 
nazorati tadbirlari, saylov 
okruglaridagi uchrashuvlar 
ja rayon ida joy la rda bu 
borada ayrim muammolar 
kuzatilayotgani ta’kidlandi.

M u n o z a r a l a r d a 
tibbiyot sohasida raqamli 
texnologiyalarni keng joriy 
qi l ish, sog‘ l iqni  saqlash 
muassasalari o‘rtasida tibbiy 
ma’ lumotlar almashinuvi 
uchun dasturiy muhit yaratish, 
sohani  davr  ta lablar iga 
moslashtirish bo‘yicha qator 
taklif va tavsiyalar berildi.

Yig‘i l ish yakunida kun 
tartibidagi masala yuzasidan 
qo‘mitalarning qo‘shma qarori 
qabul qilindi.

“Xalq so‘zi”.

Imzolangan hujjatlar mamlakatlar iqtisodiy-ijtimoiy 
taraqqiyotida muhim o‘rin tutadi

ERISHILGAN KELISHUVLAR ISHONCHLI 
HAMJIHATLIKNI KAFOLATLAYDI

1 M u z o k a r a l a r  d a v o m i d a  o l i y 
dara jadagi  uchrashuv larda ikk i 
davlat o‘rtasida i lgari erishi lgan 

kelishuvlar ijrosiga katta e’tibor qaratilgani 
h a m  b e j i z  e m a s .  N e g a k i ,  u s h b u 
kelishuvlarda belgilangan vazifalar ijrosi 
barcha yo‘nalishdagi ko‘rsatkichlarni yanada 
yaxshilash va ayrim sohalardagi aloqalarni 
yangi bosqichga ko‘tarishga sharoit yaratadi.

Ana shu imkoniyatlar muloqotlar asnosida 
alohida ta’kidlab o‘ti ldi. Aniq aytadigan 
bo‘lsak, O‘zbekistonning strategik sherigi 
hisoblanmish Rossiya bilan hamkorlikni 
yanada  kuchay t i r i sh  maqsad ida  i kk i 
dav la t  o ‘ r tas idag i  tovar  ay i rbosh lash 
hajmini oshirish, yetakchi korxonalarning 
kooperatsiya loyihalari ijrosini ta’minlash, 
madaniy-gumanitar almashinuv dasturlarini 
ilgari surish, jumladan, hududlar o‘rtasidagi 
aloqalarni faollashtirish yo‘nalishlarida katta 
imkoniyatlar mavjudligi urg‘ulandi.

Aytish joizki, oxirgi yillarda ikki davlat 
o‘rtasida yo‘lga qo‘yilgan keng ko‘lamli 
aloqalar bugun o‘z samarasini beryapti. 
M a s a l a n ,  2 0 2 3 - y i l d a  b o ‘ l i b  o ‘ t g a n 

Hukumat lararo komiss iya y ig ‘ i l ish lar i , 
hudud la r,  t a ’ l im ,  t i bb i yo t  f o rum la r i , 
ishbi larmonl ik va madaniyat  tadbir lar i 
qanday samara berayotganligini barchamiz 
ko ‘ r i b -b i l i b  tu r ibm iz .  I kk i  dav la tn ing 
invest i ts iyav iy  hamkor l ig i  ham yuqor i 
sur ’atlar bilan rivojlanmoqda. Shu bilan 
birga, sanoat, energetika, transport, kimyo, 
farmatsevtika va boshqa tarmoqlardagi 
loyihalar faol bosqichga ko‘tarildi.

X u s u s a n ,  2 0 0 0  —  2 0 2 3 - y i l l a r d a 
Rossiya kompaniyalarining mamlakatimiz 
iqtisodiyotiga investitsiyalar hajmi rekord 
darajani, ya’ni salkam 45 mlrd. dollarni tashkil 
qildi. Joriy yilda esa Rossiyadan qariyb 5,5 
mlrd. dollar to‘g‘ridan-to‘g‘ri investitsiyalar 
rejalashtirilgan. E’tiborli jihati, hozirgi paytda 
O‘zbekistonda rossiyalik hamkorlar bilan 
birgalikda ochilgan 3044 ta korxona samarali 
faoliyat ko‘rsatib kelmoqda.

B u  y a x s h i ,  a l b a t t a .  A m m o 
mamlakatlarning shu yo‘nalishlar bo‘yicha 
ishga solinmagan imkoniyatlari juda ko‘p. 
Shu ma’noda, muzokaralar jarayonida 
ushbu masalaga jiddiy e’tibor qaratilganligini 

i job iy  ho la t  s i fa t ida  baho laymiz .  O ‘z 
navbatida, ikki davlat rahbarlari tomonidan 
h u d u d l a r  o ‘ r t a s i d a g i  k o o p e r a t s i y a 
aloqalarini rag‘batlantirishga alohida e’tibor 
qaratilganini ham muhim voqelik sifatida 
baholash mumkin.

Ma’lumki, ayni paytda Toshkent hamda 
Jizzax viloyatlarida “Ximgrad” industrial 
texnoparklari muvaffaqiyatli faoliyat olib 
bormoqda. Buxoro va Navoiy viloyatlarida 
esa yangi “Alabuga” va “Master” innovatsiya 
parklari barpo etilayotir.

Umuman olganda, muzokaralar chog‘ida 
imzolangan o‘zaro hamkorlikka doir ko‘plab 
hujjatlar O‘zbekiston Respublikasi hamda 
Rossiya Federatsiyasining iqtisodiy-ijtimoiy 
taraqqiyot ida muhim o‘r in tutadi.  Xalq 
vak i l lar idan ana shu huj ja t lar  i j ros in i 
ta’minlashda mutasaddilarga ko‘maklashish 
talab etiladi.

Ravshanbek ALIMOV, 
Oliy Majlis Senatining Xalqaro 

munosabatlar, tashqi iqtisodiy aloqalar, 
xorijiy investitsiyalar va turizm masalalari 

qo‘mitasi raisi.

Senat qo‘mitasida

Qonun  
dastlabki  

tarzda muhokama 
qilindi

Oliy Majlis Senatining Axborot 
siyosati va davlat organlarida ochiqlikni 
ta’minlash masalalari qo‘mitasi majlisida 
“Litsenziyalash, ruxsat berish va xabardor 
qilish tartib-taomillari to‘g‘risida”gi 
O‘zbekiston Respublikasi Qonuniga 
bojxona brokeri faoliyatini hamda xalqaro 
kuryerlik jo‘natmalarini yetkazib berish 
bo‘yicha faoliyatni takomillashtirishga 
qaratilgan qo‘shimchalar kiritish 
haqida”gi qonun dastlabki tarzda 
muhokama qilindi.

Rasmiy  Toshken t  va 
Moskva o‘rtasidagi iqtisodiy 
munosabatlar ikki tomonlama 

hamkor l ikni  mustahkamlash va 
rivojlantirish uchun asos bo‘lib xizmat 
qiladi. O‘zbekiston Rossiyaning MDH 
mamlakatlari bilan tovar aylanmasida 
i jobiy dinamika bi lan taxminan 
to‘rtinchi o‘rinni egallaydi va Rossiya 
Federatsiyasi ham O‘zbekistonning 
yirik savdo hamkorlaridan biri bo‘lib 
qolmoqda. 

Agar raqamlarga to‘xtaladigan 
b o ‘ l s a k ,  b i r g i n a  2 0 2 3 - y i l d a 
O‘zbekiston va Rossiya o‘rtasidagi 
ikki tomonlama savdo aylanmasi 
5,4 foizgacha oshib, qariyb 10 
mlrd. dollarga yetdi. O‘zaro tovar 
ayirboshlash hajmi so‘nggi 7 yilda 
2,5 baravar oshgan bo‘lsa, yaqin 
istiqbolda savdo hajmini 30 mlrd. 
dollarga yetkazish rejalashtirilmoqda.

O ‘ z b e k i s t o n n i n g  R o s s i y a 
Federatsiyasiga eksport qiladigan 
asosiy tovar lar iga to‘qimachi l ik 
buyum la r i ,  pax ta ,  oz i q -ovqa t 
m a h s u l o t l a r i ,  k i m y o  s a n o a t i 
m a h s u l o t l a r i  k i r a d i .  R o s s i y a 
mamlakatimizga metall va ulardan 
tayyorlangan buyumlar, neft va neft 
mahsulotlari, tabiiy gaz, mashina 
va uskunalar, oziq-ovqat va qishloq 
xo‘jaligi xomashyosi, yog‘och va 
sellyuloz-qog‘oz mahsulotlari, kimyo 
sanoat i  mahsulot lar ini  yetkazib 
beradi. 

N e f t - g a z  s o h a s i  — 
uglevodorodlarni qidir ish, qazib 
ol ish, tashish va qayta ishlash 
ikk i  tomon lama hamkor l i kn ing 
istiqbolli yo‘nalishlari hisoblanadi. 

Masalan, 2017-yi lda “Gazprom” 
va “O‘zbekneftgaz” kompaniyalari 
o ‘ r t as i da  s t r a teg i k  hamko r l i k 
to‘g‘r isida kel ishuv imzolangan. 
Ushbu hu j ja tda O‘zbek is tonda 
yangi loyihalarni amalga oshirishda 
tomonlarning o‘zaro hamkorlik qilishi 
ko‘zda tutilgan. 

2023 -y i l  ok tab r  oy i da  esa 
O ‘ z b e k i s t o n ,  Q o z o g ‘ i s t o n  v a 

Rossiya rahbarlari uchrashuvida 
mamlakatimizga kuniga 32 mln. kub 
metrgacha gaz yetkazib berish yo‘lga 
qo‘yildi. O‘tgan yilda “Kaztransoyl” 
kompaniyasi yurtimizga 154,3 ming 
tonna Rossiya neftini yetkazib berdi. 
Joriy yilda ushbu neftning tranzit 
hajmi oshishi kutilmoqda. 

Ayt ish jo izk i ,  ikk i  mamlakat 
hududlari o‘rtasida 100 ga yaqin 
savdo-iqtisodiy shartnomalar amal 
qiladi. O‘zbekiston hududlari, asosan, 
Tatariston, Boshqirdiston, Moskva, 
Sank t -Pe te rbu rg ,  shun ingdek , 
Ivanovo, Samara, Chelyabinsk va 
boshqa viloyatlar bilan faol iqtisodiy 
aloqalarni olib bormoqda. Bu boradagi 
hamkorlikni kengaytirish maqsadida 
2018-yi ldan buyon Hududlararo 
hamkorlik forumi o‘tkazib kelinadi.

Ikki xalqning tarixiy aloqalari va 
madaniy o‘zaro bog‘liqligi sayyohlik 

almashinuvining oshishida muhim 
ahamiyat kasb etyapti. Xususan, 
2023-y i lda  O‘zbek is tonga 750 
mingdan ortiq rossiyalik sayyohlar 
tashrif buyurgan bo‘lsa, joriy yilning 
o‘tgan to‘rt oyida bu ko‘rsatkich 130 
mingdan oshdi.

M a d a n i y a t  v a  s a n ’ a t 
namoyandalarining o‘zaro tashriflari 
ham faol qo‘llab-quvvatlanmoqda. 

O‘zbekiston va Rossiya teatrlarining 
ijodiy safarlari, ikki mamlakatning 
madaniyat kunlari birgalikda tashkil 
etilmoqda. 

Ikki  mamlakat munosabat lar i 
haqida gap ketganda, parlamentlararo 
a loqa lar  ham izch i l  r i vo j lan ib 
borayotganini alohida ta’kidlash 
joiz. Bu parlamentlar vakillarining 
tashriflari orqali mustahkamlanmoqda. 
Xususan, Oliy Majlis Qonunchilik 
palatasida Federal Majlisning Davlat 
dumasi bilan hamkorlik bo‘yicha 
tuzilgan parlamentlararo guruh ikki 
mamlakatning strategik sheriklik 
va i t t i foqchi l ik  munosabat lar in i 
mustahkamlashga xizmat qilayotir. 

O‘zbekiston va Rossiya BMT, 
MDH, SHHT va boshqa global hamda 
mintaqaviy tuzilmalar doiralarida 
yaqindan hamkorl ik qi ladi ,  b i r-
birining tashabbuslarini faol qo‘llab-

quvvatlaydi.  BMT platformasida 
o‘zaro hamkorlik Bosh Assambleya 
kun tartibidagi asosiy masalalar va 
tomonlar ilgari surgan tashabbuslar 
bo‘yicha pozitsiyalarni o‘zaro qo‘llab-
quvvatlash orqali amalga oshiriladi.

Davlatlar o‘rtasidagi barqaror ikki 
tomonlama munosabatlarning asosi 
o‘zaro manfaatlar va ustuvorliklarning 
mos kel ishid i r.  Bugungi  kunda 
O‘zbekiston va Rossiya o‘rtasida 
hal etib bo‘lmaydigan muammo yo‘q, 
mintaqaviy hamda xalqaro darajada 
ko‘p tomonlama hamkor l ikn ing 
samara l i  mexan i zm la r i  i shga 
solingan va ular hayotga izchil tatbiq 
etilmoqda.

P r e z i d e n t i m i z  S h a v k a t 
Mirziyoyevning takl i f iga binoan 
Rossiya Federatsiyasi Prezidenti 
V lad imi r  Put inn ing  26-27-may 
kunlari  mamlakatimizga amalga 
oshirgan davlat  tashr i f i  o ‘zaro 
hamkorlikning yuksak darajasini yana 
bir bor tasdiqlaydi. Chunki bu Rossiya 
rahbarining mamlakat Prezidenti etib 
qayta saylanganidan keyin amalga 
oshirayotgan xorijiy tashriflarining 
dastlabkilaridan biri sanaladi.

Ushbu tashri f  keng qamrovl i 
strategik sheriklik va ittifoqchilikka 

asoslangan O‘zbekiston — Rossiya 
munosabatlarini yanada rivojlantirish 
va chuqurlashtir ish masalalarini 
ko‘rib chiqish imkonini berdi, desak, 
yanglishmaymiz. Sammit doirasida 
ikki tomonlama hujjatlar to‘plami qabul 
qilindi hamda O‘zbekiston va Rossiya 
Prezidentlari ikki davlat hududlari 
kengashining bir inchi  maj l is ida 
ishtirok etdi.

Savdo-iqtisodiy hamkorlikning o‘sib 
borayotgan sur’ati mamnuniyat bilan 
qayd etildi. Yetakchi korxonalarning 
qo ‘ shma  l oy i ha l a r i n i  qo ‘ l l ab -
quvvatlash maqsadida Qo‘shma 
invest i ts iya plat formasini  ishga 
tushir ish yuzasidan kel ishuvga 
erishildi. 

S h u n i n g d e k ,  y e t a k c h i l a r 
e n e r g e t i k a ,  j u m l a d a n ,  a t o m 
energet ikas i ,  q ish loq xo ‘ ja l ig i , 
innovatsiyalar, migratsiya, xavfsizlik 
va boshqa sohalarda o‘zaro manfaatli 
hamkorlikni rivojlantirish masalalarini 
atroflicha muhokama qildilar.

Ta’l im va muhandis kadrlarni 
tayyorlash sohalaridagi hamkorlikka 
a l o h i d a  e ’ t i b o r  q a r a t i l d i . 
O‘zbekistonda Bauman nomidagi 
M o s k v a  t e x n i k a  u n i v e r s i t e t i 
va Butunross iya tashqi  savdo 
akademiyas i  f i l ia l la r in i  och ish 
bo‘yicha kelishuvlarga erishildi. Davlat 
rahbarlari tomonlarni qiziqtirgan 
mintaqaviy va xalqaro ahamiyatga 
molik masalalar yuzasidan ham fikr 
almashdi.

1

Umuman olganda, yuksak darajadagi muzokaralar parlamentlar, hukumatlar, 
vazirlik va idoralar, hududlar, jamoatchilik, ekspert va ishbilarmon doiralar 
darajasida jadal aloqalarni davom ettirish yuzasidan kelishib olish imkonini berdi. 
Bu, o‘z navbatida, mamlakatlar o‘rtasidagi sheriklik va do‘stlik munosabatlarini 
yanada rivojlantirishga kuchli turtki berish bilan birga, O‘zbekiston va Rossiya 
o‘rtasidagi hududlararo hamkorlikni yangi bosqichga olib chiqishga zamin 
yaratadi.

Aktam HAITOV, 
Oliy Majlis Qonunchilik palatasi Spikeri o‘rinbosari.

	 Savdo-iqtisodiy	hamkorlikning	o`sib	borayotgan	sur’ati			
 mamnuniyat bilan qayd etildi. Yetakchi korxonalarning 
qo`shma loyihalarini qo`llab-quvvatlash maqsadida Qo`shma 
investitsiya platformasini ishga tushirish yuzasidan kelishuvga 
erishildi.  

Toshkent viloyatining Ohangaron tumanidagi “Eltech Industrial” texnoparkida umumiy qiymati  
249 million dollarlik 16 ta loyihani amalga oshirish ishlari davom etmoqda.

Qalbimizni shunday go‘zal tuyg‘ular chulg‘ab olgan paytda 
bunday uchrashuvni ilk bor yo‘lga qo‘yganlar ko‘z o‘ngimizdan 
o‘tadi. Viloyatni ancha yillar boshqargan marhum Nuriddin 
Zayniyev ilk tashkilotchi edi. Bu an’analarni keyingi rahbarlar 
davom ettirdi. Bu galgi uchrashuvlarni esa Qashqadaryo 
viloyati hokimi Murotjon Azimov uyushtirdi va har galgidan 
farqli o‘laroq, bir piyola choy ustida gurung emas, balki 
tumanlarda aholi bilan uchrashuvlar o‘tkazildi. Joylardagi 
vaziyat o‘rganildi, odamlarni qiynayotgan muammolar, turli 
masalalar yozib olindi.

Safarimiz Qarshi tumanining Qovchin qishlog‘ida 
joylashgan buyuk bobokalonimiz Abu Muin Nasafiy 
ziyoratgohidan boshlandi. Ulug‘ bobokalonimiz dunyo ilm-
fani rivojiga ulkan hissa qo‘shgan olimlardan biridir. Uning 
“Tavsiratul adilla”, “Bahrul kalom”, “At tamhid li qavoidi 
tavhid” kabi asarlari dunyo olimlari tomonidan e’tirof 
etilgan. Ziyoratgohning tarixiy muzeyida bo‘lib, bu asarlar 
nusxalari, Xitoy ipak qog‘oziga bitilgan noyob Qur’oni karim 
qo‘lyozmasini tomosha qildik. Bu muqaddas kitobning bo‘yi 
60, eni 41 santimetr bo‘lib, sobiq tuzum davrida devor orasiga 
yashirib qo‘yilgan va keyinchalik bus-butun holda topilgan.

Uchrashuv Qarshi tumanidagi 71-maktabda davom etdi. 
Viloyat rahbarlari, shoirlar, yozuvchi hamda jurnalistlar ishtirok 
etgan anjumanda maktab hayoti, o‘quvchilarning bilimi va 
salohiyati, o‘qituvchilik sharafi hamda mas’uliyati haqida fikrlar 
bildirildi.

— Bunday shinam maktabda a’lo baholarda o‘qimaslikning 
iloji yo‘q, — deydi shoir Berdi Rahmat. — Shiftidan qamish 
osilib turgan, qishda o‘tin bilan isitiladigan, loysuvoq maktabda 
o‘qiganimiz ko‘z o‘ngimdan o‘tdi. O‘shandayam biz ilm 
olishni, hayotda o‘z o‘rnimizni topishni o‘ylab, kitobdan bosh 
ko‘tarmasdik. Bu maktab poytaxtdagi ilm dargohlari bilan 
bemalol bo‘ylasha oladi. Ilm maskanida yangi O‘zbekistonning 
kelajagi, ertasi kamol topmoqda va ulardan umidlarimiz juda 
katta.

2022-yilda Qarshi shahrida ochilgan “Alp Texno Service” 
mas’uliyati cheklangan jamiyat sexlarida bir yilda 120 ming 
dona jahon andozalariga mos, turli rusumdagi zamonaviy 
televizorlar ishlab chiqariladi va uning asosiy qismi eksport 
qilinadi. 110 nafar mahalliy yigit-qiz mehnat qilayotgan 
korxonaning ijrochi direktori Erkin Qurbonov yaqin kunlarda 
changyutgich va kir yuvish mashinasi, ikkinchi bosqichda 
konditsioner ham ishlab chiqarilishini aytdi.

Qarshi shahrida joylashgan “Sulton Tex Group” MChJ 
klaster korxonasi bilan tanishar ekanmiz, chigitni ekib, 
g‘o‘zani parvarishlab, yig‘ib-terib olib, qayta ishlab, undan 
kalava ip tayyorlab, mato to‘qib, matoni tayyor kiyim-kechakka 
aylantirish jarayoni, ya’ni sanoat zanjiri yaratilganining guvohi 
bo‘ldik. 

Shuningdek, ijodkorlar Qarshi davlat universitetida, Abdulla 
Oripov nomidagi ijod maktabida, viloyat markazidagi “Jahongir 
MED” xususiy klinikasida, G‘uzor tumanidagi “O‘zbekiston 
JTL” MChJ, Koson tumanidagi “Bunyodkor tex” MChJ, 
Yakkabog‘ tumanida barpo etilayotgan “Yangi O‘zbekiston” 
massivini borib ko‘rishdi. Shahrisabz shahridagi Miraki 
mahallasida “Ma’rifatli yoshlar — yurt kelajagi” mavzuida 
ijodiy uchrashuv o‘tkazildi. Shahrisabz shahridagi “Oqsaroy” 
majmuasi, “Maqom” muzeyida ko‘ngilochar tadbirlar tashkil 
etildi.  

Uchrashuvlarda ko‘p fikrlar aytildi. Mirakida shoirlar jo‘shib 
o‘qigan she’rlar yuraklarga yetib bordi. She’rlar ham, ijodiy 
kechalar ham kerak. Ammo xalq bizdan haqqoniy va xolis 
so‘z, taraqqiyotga xizmat qiladigan fikrlarni ham kutayotgani 
rost. Buni inkor etib bo‘lmaydi. Ijodkorlar borgan Abu Muin 
Nasafiy ziyoratgohiga nafaqat mamlakatimizdan, balki 
Saudiya Arabistoni, Malayziya, Germaniya, Fransiya, AQSh 
va boshqa mamlakatlardan sayyohlar keladi. Biroq tan olish 
kerak, ulug‘ alloma abadiy qo‘nim topgan qishloqda loaqal 
bitta mehmonxona yo‘q. Vaholanki, Qovchin qishlog‘i turizm 
markaziga aylanishi, unda mehmonxonalar, ko‘ngilochar 
maskanlar, hunarmandlar rastalari, Abu Muin Nasafiy bog‘i va 
boshqa sayyohlik obyektlari qurilishi lozim edi.

Bu qishloq tabiiy gazdan ham bebahra qolgan. Hatto 
ziyoratgohni obodonlashtirish paytida elektr simlarini kabel 
bilan almashtirish boshlandiyu, chala qolib ketdi. Suv 
quvurlarini yotqizishga kirishildi va 10 foizga ham yetmasdan 
to‘xtab qoldi. Ziyoratgohga boradigan yo‘l chetida beton yo‘lak 
qurilishi ham o‘lda-jo‘lda. Agar bu kabi muammolarga yechim 
topilsa va Qovchin qishlog‘i turizm markaziga aylantirilsa, bu 
yerga keluvchi sayyohlar soni yanada ko‘paygan bo‘lardi. 

Ijodkor va jurnalistlar katta kuch. Ular yurtimizda 
kechayotgan hayotiy islohotlarning ishtirokchisi hamdir. 
Shunday ekan, Qashqadaryo uchrashuvlari qator ijtimoiy 
muammolarni hal etishda ham tashabbuskor bo‘lishi 
kerak edi. Deylik, Qashqadaryoga nega doim davlat 
investitsiya kiritishi lozim? Axir Toshkentdagi sarmoyasi mo‘l 
qashqadaryolik tadbirkorlarni jalb qilish mumkin emasmi? Yoki 
vohaning chekka va olis qishloqlarida o‘qituvchilar, shifokorlar 
yetishmaydi. Toshkentda esa borib ishlashga moyil shunday 
kasb egalari juda ko‘p. Ularni jalb qilish uchun targ‘ibot kerak, 
yaxshi so‘z va undov joiz. Buni ijodkorlar so‘z bilan qalblarga 
singdirishi mumkin.

Bugun yaxshini oshiradigan, yomonini yashiradigan davr 
emas. Hammasi ochiq va oshkora. Ochiqlik — bu xolislik. 
Biz ham ochiq hamda xolis fikrimizni aytdik va bu o‘zining 
samarasini berishiga ishonamiz.

Faxriddin BOZOROV,
Fazliddin ABILOV

(“Xalq so‘zi”).

Yuzma-yuz

qalblarga chuqur singib,  
ezgu tuyg‘ularni uyg‘otadi

Aslida, beg‘ubor bolalikning o‘yinqaroq lahzalari 
qolib ketgan, aqlingizni tanitgan, tafakkuringizni 
charxlagan, qo‘lingizga ilk bor qalam tutqazgan 
zaminga qadam qo‘ymoq, musaffo havosidan 
to‘yib-to‘yib nafas olmoqdan ortiq baxt bo‘lmasa 
kerak dunyoda. Poytaxtda yashab, ishlayotgan 
70 nafarga yaqin ijodkorlarning bahorning so‘lim 
faslida, lolaqizg‘aldoqlar ochilib, atrof fusunkorlik 
kasb etgan kunlarda Qashqadaryoda jam bo‘lishini 
ramziy ma’noda kindik qoni tomgan zaminga ehtirom 
namunasi bo‘ldi, desak, mubolag‘a emas.

JADAL RIVOJLANAYOTGAN HAMKORLIK
O‘zbekiston — Rossiya:

Hukumat rahbarlari darajasidagi 
Qo‘shma komissiya hamda O‘zbekiston 
va Rossiya o‘rtasidagi iqtisodiy 

hamkorlik bo‘yicha hukumatlararo komissiya 
faoliyatidagi konstruktivlik ushbu yo‘nalishdagi 
o‘zaro aloqalarning mavjud salohiyatini to‘liq 
ro‘yobga chiqarish imkonini beryapti. RF 
rahbarining Toshkentga davlat tashrifi chog‘ida 
ikki mamlakat o‘rtasida imzolangan turli 
sohaga oid 20 ga yaqin bitim va kelishuvlar 
munosabatlarimizni sifat jihatdan yanada yuqori 
pog‘onaga olib chiqishi bilan ahamiyatlidir.

O‘zbekiston va Rossiya Markaziy Osiyo 
mintaqasida barqarorl ik va xavfsizl ikni 
ta’minlashdan manfaatdor hamda global 
muammolarni hal qilish, shuningdek, Barqaror 
rivojlanish maqsadlariga erishish, BMT, MDH, 
SHHT va boshqa global hamda mintaqaviy 
tuzilmalar doirasida yaqindan hamkorlik 
qiladi, biri-birining tashabbuslarini faol qo‘llab-
quvvatlaydi. BMT platformasida o‘zaro hamkorlik 
Bosh Assambleya kun tartibidagi asosiy 
masalalar va tomonlarning ilgari surgan 
tashabbuslari bo‘yicha pozitsiyalarni o‘zaro 
qo‘llab-quvvatlash orqali amalga oshiriladi. 
Rossiya tomoni BMTga a’zo davlatlar tomonidan 
O‘zbekistonning Markaziy Osiyodagi yadro 
qurolidan xoli zona (MOYQXZ) to‘g‘risidagi 
Shartnoma bo‘yicha pozitsiyasini keng qo‘llab-
quvvatlashga ko‘maklashdi, MOYQXZ bo‘yicha 
Bosh Assambleyaning rezolyutsiyalarini qo‘llab-
quvvatlashda izchil ishtirok etdi (ikkinchisi 
Bosh Assambleyaning 75-sessiyasida ovozga 
qo‘yilmasdan qabul qilindi). Bundan tashqari, 
Rossiya Shartnomaga xavfsizlik kafolatlari 
to‘g‘risidagi Protokolni imzoladi va ratifikatsiya 
qildi. Rossiya, shuningdek, O‘zbekiston 
tashabbusi bilan qabul qilingan “Ma’rifat va 
diniy bag‘rikenglik” (2018), “Markaziy Osiyoda 
barqaror turizm va  barqaror rivojlanish” (2019), 
“Orolbo‘yi mintaqasini ekologik innovatsiyalar va 
texnologiyalar hududi deb e’lon qilish to‘g‘risida” 
(2021), “Markaziy va Janubiy Osiyo o‘rtasidagi 
o‘zaro bog‘liqlikni mustahkamlash bo‘yicha” 
(2022), “Barqaror rivojlanish maqsadlariga 
erishishni jadallashtirishda parlamentlar rolini 
kuchaytirish to‘g‘risida”gi (2022) rezolyutsiyalarni 
qo‘llab-quvvatladi va hammualliflik qildi. 

Milliy, mintaqaviy va xalqaro xavfsizlikni 
ta’minlash masalalarida sa’y-harakatlarni 
muvofiqlashtirish O‘zbekistonning Rossiya 
Federatsiyasi bilan mustahkam yo‘lga qo‘ygan 
hamkorligiga yana bir yorqin misol bo‘la 
oladi. Ayni paytda Toshkent va Moskva keng 
qamrovli yo‘nalishlarda, xususan, tinchlik 
va barqarorlikni mustahkamlash, terrorizm 
hamda ekstremizm, ommaviy qirg‘in qurollari 
tarqalishi, giyohvandlik vositalarining noqonuniy 
aylanmasi, yangi tahdidlar va xatarlarga qarshi 
kurashish bo‘yicha o‘zaro faol aloqalarni yo‘lga 
qo‘ygan. Har ikki davlatning pozitsiyalari 
o‘xshashligi Markaziy Osiyoda barqarorlikni 
saqlash va mustahkamlash hamda tinch 
Afg‘onistonni barpo etishga ko‘maklashish 
masalalarida ham kuzatilyapti. Toshkent 
ham, Moskva ham Afg‘onistonda yakuniy 
tinchlikka erishish, uni mintaqaviy integratsion 
jarayonlarga jalb etish, iqtisodiyotini tiklash, 
gumanitar yordam ko‘rsatishga qaratilgan qator 
xalqaro anjumanlarga mezbonlik qildi. Rossiya 
Federatsiyasi O‘zbekiston rahbariyatining 
Afg‘onistonga oid ilgari surgan tashabbuslarini 
har tomonlama qo‘llab-quvvatlaydi.

H o z i r g i  k u n d a  O ‘ z b e k i s t o n  — 
Rossiya munosabatlari yangi ufqlar sari 
harakatlanmoqda, ikki davlat o‘rtasidagi aloqalar 
uchun xos bo‘lgan “strategik sheriklik va 
ittifoqchilik” ta’rifi bugungi kunning xolis, sof 
haqiqatidir. Binobarin, O‘zbekiston — Rossiya 
hamkorligi Markaziy Osiyo mintaqasi uchun ham 
muhim o‘rin tutadi.

S i yos i y  va  xav f s i z l i k  sohas idag i 
mu loqo t l a rn ing  mun tazam ahamiya t 
kasb etayotgani  iqt isodiy hamkorl ikni 
chuqurlashtirishga xizmat qilmoqda. Bu, o‘z 
navbatida, o‘zaro tovar ayirboshlash hajmining 
jadal o‘sishiga, iqtisodiyotning turli tarmoqlarida 
investitsiyaviy loyihalarni amalga oshirishga, 
yetakchi korxonalar, ishbilarmon doiralar va 
hududlar o‘rtasida kooperatsiya aloqalarini 
mustahkamlashda muhim omil bo‘lyapti. O‘zaro 
munosabatda, tabiiyki, iqtisodiy aloqalar asosiy 
o‘rin tutadi. Rossiya bilan O‘zbekiston o‘rtasida 
tovar ayirboshlash miqdori so‘nggi uch yil 
mobaynida muntazam ortib bordi. Iqtisodiy 
munosabatdagi salmoqli o‘sish shunday sur’at 
bilan davom etsa, ikki yildan keyin Rossiya bilan 
tovar ayirboshlash misli ko‘rilmagan darajada 
ortadi.

Bunga erishsa bo‘ladi, albatta. Chunki 
ikki tomon ham tovar ayirboshlash hajmini 
yanada oshirish zarurligi borasida yakdil fikrda 
bo‘lib, sammit yakuni bo‘yicha Prezidentlar o‘z 
hukumatlariga kelgusida 30 milliard dollarlik 
ko‘rsatkichga erishish vazifasini qo‘ydi. 
Qolaversa, davlatlar sanoat kooperatsiyasida 
jiddiy ilgarilagan. Energetika, neft-kimyo, 
metallurgiya, mashinasozlik, qishloq xo‘jaligi, 
logistika va innovatsion tarmoqlar bo‘yicha aniq 
loyihalar ham bunga imkon beradi. Bundan 
tashqari, loyihalar portfeli qariyb 45 milliard 
dollarni tashkil qiladi. Bu galgi tashrif doirasida 
20 milliard dollarlik yangi loyihalar bo‘yicha 
kelishuvlar imzolangani munosabatlarga 

yangicha ruh bag‘ishlaydi. Shu ma’noda, 
O‘zbekiston va Rossiya savdo aylanmasi 
2030-yilga borib ikki karra oshishi kutiladi. 
So‘nggi yillarda investorlarimizda o‘zaro qiziqish 
ortayotgani bunga yaqqol asos bo‘la oladi.

Umuman, O‘zbekistonga sarmoya kiritish 
bo‘yicha Rossiya Xitoydan keyin ikkinchi o‘rinda 
turadi. Bugungi kunda ayni miqdor 10 milliard 
dollardan ortdi. Raqamlar yanada ko‘payishi 
tabiiy. Zero, aprel oyida Toshkentda o‘tgan 
“Innoprom” xalqaro ko‘rgazmasi doirasida 1,5 
milliard dollarlik yuzlab yangi kooperatsiya 
loyihalari bo‘yicha kelishuvlarga erishildi. 
O‘zbekiston va Rossiya Prezidentlarining 
uchrashuvida Shavkat Mirziyoyev tomonidan 
e’lon qilingan qo‘shma Investitsiya platformasi 
ham ushbu maqsadga xizmat qiladi.

Bugun davlat lar imizning energet ika 
sohasidagi hamkorligi ham mustahkam va 
istiqbolli ekanini aytib o‘tish joiz. Masalan, o‘tgan 
yili Rossiya tabiiy gazini O‘zbekistonga yetkazib 
berishni boshladi. Bu mamlakatimiz aholisini va 
tadbirkorlik subyektlarini uzluksiz energiya bilan 
ta’minlash imkonini berdi.

Prezidentlar Shavkat Mirziyoyev va Vladimir 
Putin muzokaralari davomida gaz, neft va 
neft mahsulotlarini yetkazib berish hajmini 
oshirish, infratuzilmani modernizatsiya qilish va 
mahalliy korxonalar negizida uglevodorodlarni 
chuqur qayta ishlash loyihalarini amalga 
oshirish masalalariga katta e’tibor qaratilgani, 
mamlakatimizda kam quvvatli atom elektr 
stansiyasi qurilishi bo‘yicha loyihani amalga 
oshirish to‘g‘risida bitim imzolangani ham bejiz 
emas, deb o‘ylayman. Dunyodagi deyarli barcha 
yetakchi davlatlar o‘z energetik xavfsizligi 
va barqaror rivojlanishini atom energetikasi 
hisobiga ta’minlayotgan bir paytda iqtisodiyoti 
yuksak sur’atlar bilan rivojlanib borayotgan 

nomidagi Rossiya iqtisodiyot akademiyasi, 
Gubkin nomidagi Rossiya davlat neft va 
gaz universiteti, Moskva davlat xalqaro 
munosabat la r  ins t i tu t i ,  Bu tunross iya 
kinematografiya instituti kabi mashhur oliy 
o‘quv yurtlari filiallari ochilishi mamlakatimiz, 
xalqimiz ijtimoiy-siyosiy, ma’naviy-madaniy 
hayotidagi ulkan voqeadir. O‘zbekiston bugungi 
kunda Rossiya universitetlarining xorijiy 
filiallari soni bo‘yicha yetakchi hisoblanadi. 
An’anaga ko‘ra, so‘nggi besh yildan buyon ikki 
mamlakat oliy o‘quv yurtlari rektorlari forumi 
o‘tkazib kelinayotgani fan va ta’lim sohasidagi 
hamkorlikni kengaytirishga xizmat qilayotir. 
Mazkur shakldagi so‘nggi muloqot 2023-yil 
sentabr oyida Sankt-Peterburg shahrida bo‘lib 
o‘tgan edi. Unda yuqori texnologiyali ishlab 
chiqarishlar uchun ta’limni rivojlantirish va 
bugungi kunning asosiy yo‘nalishlaridan biri 
— ilg‘or muhandislik maktablarini yaratish va 
boshqa dolzarb mavzular muhokama qilindi. 

yaqqol tasdig‘idir. Tadbir doirasida rossiyalik 
onkologiya, ginekologiya, bolalar xirurgiyasi, 
kattalar va bolalar neyroxirurgiyasi bo‘yicha 
mutaxassislar o‘zbekistonlik hamkasblariga 
aholini tekshirish hamda tashxislashda yordam 
ko‘rsatdi.

Ikki xalqning tarixiy aloqalari va madaniy 
o‘zaro bog‘liqligi sayyohlik almashinuvining 
oshishida muhim ahamiyat kasb etyapti. 
Xususan, 2023-yilda O‘zbekistonga 750 
mingdan ortiq rossiyalik sayyohlar tashrif 
buyurgan bo‘lsa, joriy yilning o‘tgan to‘rt oyida 
bu ko‘rsatkich 130 mingdan oshdi. Albatta, 
rossiyaliklar O‘zbekistonga ko‘proq ta’tilga 
kela boshladilar. So‘nggi bir yil ichida rossiyalik 
sayyohlar orasida O‘zbekistonga sayohat 
qilishga bo‘lgan talab ortdi. Mamlakatlar 
o‘rtasidagi vizasiz rejim tufayli ushbu yo‘nalish 
tobora ommalashib borayotir. Bundan tashqari, 
barqaror, kafolatlangan, arzon havo qatnovlari 
ham bunga o‘z hissasini qo‘shmoqda. Birgina 
Moskvadan Toshkentga kuniga 15 dan ortiq 
parvozlar amalga oshiriladi. Shu bilan birga, 
rossiyalik sayyohlar nafaqat Toshkentga, balki 
Samarqand, Buxoro, Xiva, Farg‘ona kabi 
shaharlarga ham parvoz qilish imkoniyatiga 
ega. Bu sayohatchilarning xarajatlarini sezilarli 
darajada kamaytirdi.

Rossiyalik sayohatchilarni jahon ahamiyatiga 
molik yodgorliklar, jahonga mashhur o‘zbek 
oshxonasi va mehmondo‘stligi, til to‘siqlarining 
yo‘qligi, o‘xshash mentalitet, umumiy tarix 
hamda qadriyatlar, shuningdek, turlarning 
nisbatan arzon narxlari o‘ziga jalb qiladi. 

1

Qalandar ABDURAHMONOV,
akademik.

O`zbekistonga sarmoya kiritish bo`yicha Rossiya Xitoydan keyin 

ikkinchi o`rinda turadi. Bugungi kunda ayni miqdor 

10 milliard dollardan ortdi. Raqamlar 

yanada ko`payishi tabiiy. Zero, aprel oyida Toshkentda o`tgan 

“Innoprom”	xalqaro	ko`rgazmasi	doirasida	

1,5 milliard dollarlik yuzlab yangi 

kooperatsiya loyihalari bo`yicha kelishuvlarga erishildi.

O‘zbekiston hukumati Rossiyadan turistlar 
oqimini kengaytirishni rag‘batlantirmoqda. 
Tomonlarning erishi lgan nati jalar bi lan 
cheklanib qolish niyati yo‘q va yaqin kelajakda 
Rossiyadan O‘zbekistonga sayyohlar oqimini 
rekord darajaga — bir million kishiga yetkazish 
rejalashtirilmoqda. Bunga O‘zbekiston va 
Rossiya hukumatlari tomonidan 2022-yil 
mart oyida imzolangan mamlakatlarimiz 
o‘rtasida sayyohlik oqimini oshirish uchun 
shart-sharoit yaratish bo‘yicha chora-tadbirlar 
rejasi yordam beradi. U transport-logistika 
aloqalarini mustahkamlash, o‘zaro sayyohlik 
oqimini ko‘paytirish, shuningdek, O‘zbekiston 
va Rossiya o‘rtasida yangi turistik yo‘nalishlarni 
yaratishni o‘z ichiga oladi.

Madaniyat va san’at namoyandalarining 
o ‘za ro  tash r i f l a r i  ham fao l  qo ‘ l l ab -
quvvatlanyapti. 2023-yilda Nijniy Novgorod, 
Yekaterinburg, Ufa, Qozon va Sankt-Peterburg 
shaharlarida Mukarrama Turg‘unboyeva 
nomidagi “Bahor” davlat raqs ansamblining 
gastrol safari tashkil etildi. Moskvadagi Katta 
teatrda “Lazgi. Qalb va muhabbat raqsi” 
baletining namoyishi bo‘lib o‘tdi. O‘zbekiston 
va Rossiya teatrlarining ijodiy safarlari, ikki 
mamlakatning madaniyat kunlari birgalikda 
tashkil etilmoqda. Rossiya ijodiy jamoalari 
O‘zbekistonda an’anaviy tarzda o‘tkaziladigan 
“Sharq taronalari” xalqaro musiqa festivali, 
Xalqaro baxshichilik san’ati festivali, Toshkent 
xalqaro kinofestivali kabi yirik tadbirlarda 
faol qatnashayotgani quvonarlidir. Rossiya 
Federatsiyasi Prezidentining tashrifi yakunlari 
bo‘yicha esa madaniyat va san’at, turizm, 
fan, ta’lim, sog‘liqni saqlash, yoshlar va sport 
sohalarida izchil aloqalar va almashinuvlarni 
faol davom ettirishga kelishib olindi. Bu 
yo‘nalishlarda bitim va kelishuvlar to‘plami 
imzolandi .  Jor iy  y i lda O‘zbekistonda 
Rossiyaning yir ik madaniy tadbir lar i , 
jumladan, kino kunlari o‘tkaziladi. Rossiyada 
O‘zbekiston madaniyati kunlari, ko‘rgazmalar 
va teatrlarimizning ijodiy safarlari bo‘lib o‘tadi.   

Shuningdek, ishtirokchilar eng murakkab 
muhandislik masalalarini hal etishga qodir, 
zamonaviy b i l imlarni  egal lagan jahon 
darajasidagi mutaxassislarni tayyorlash 
masalalari xususida fikr almashdilar. 

Bu bejiz emas. Sanoati tobora yuksalib 
borayotgan, iqt isodiyotning tur l i  yangi 
yo‘nalishlari paydo bo‘layotgan O‘zbekistonimiz 
uchun malakali mutaxassislar suv bilan 
havodek zarur. Shu nuqtayi nazardan, 
O‘zbekiston va Rossiya muhandislik-texnika 
oliy o‘quv yurtlari rektorlari anjumanining 
tashkil etilgani va uning doirasida yigirmadan 
ortiq shartnomalar imzolangani yurtimizda 
oliy texnika ta’limini rivojlantirish garovi bo‘lib 
xizmat qiladi. Zero, forumda yuqori malakali 
muhandis kadrlar tayyorlash, akademik 
mobillik va mehnat bozorida eng ko‘p talab 
qilinadigan yo‘nalishlar, mutaxassisliklar 
bo‘yicha kadrlar tayyorlash istiqbollari o‘rganildi. 
Oliy ta’lim muassasalari o‘rtasidagi faol 
innovatsion loyihalarni amaliyotga konstruktiv 
tatbiq qilish, qo‘shma ta’lim dasturlarini 
bosqichli kengaytirish, akademik almashinuv 
va professor-o‘qituvchilar malakasini oshirish, 
qayta tayyorlash va “Ilg‘or muhandislik 
maktablari”ni institutsional tashkil etishda 
xalqaro talablarni birgalikda o‘rganish va 
hayotga tatbiq qilishga kelishib olindi. Mazkur 
forumning asosiy maqsadi bo‘lgan muhandis 
kadrlar tayyorlashni takomillashtirishning 
institutsional yechimini topish istiqboldagi 
vazifalarimizni belgilab berdi. Bu jarayonda 
o‘zaro manfaatli hamkorlik asosida akademik 
ta’lim va ilmiy loyihalarning uzviyligini birgalikda 
ta’minlash dolzarb ahamiyat kasb etmoqda. 
Asosiysi, O‘zbekistonda Bauman nomidagi 
Moskva texnika universiteti va Butunrossiya 
tashqi savdo akademiyasi filialini ochish 
bo‘yicha kelishuvga erishilgani e’tiborga molik 
voqea bo‘ldi.

Bugun davlatlarimiz o‘rtasida sog‘liqni 
saqlash sohasida ham yaqin hamkorlik yo‘lga 
qo‘yilgan. 2023-yil 6 — 30-noyabr kunlari 
mamlakatimizning barcha hududida tataristonlik 
mutaxassislar ishtirokida “O‘zbekiston — 
Tatariston salomatlik oyligi” o‘tkazilgani buning 

O‘zbekistonning ham kelajagi energetika 
tizimining taraqqiyotiga bog‘liq ekani sir emas. 
Atom energetikasini barpo etish uchun bizda 
barcha imkoniyat bor. Ya’ni O‘zbekiston katta 
miqdordagi uran zaxiralariga ega bo‘libgina 
qolmay, uni uchinchi davlatlarga ham eksport 
qilayotgan mamlakatdir.

O‘zbekiston va Rossiya hamkor l ig i 
uchun raqamli iqtisodiyotni rivojlantirish 
sohas i  n ihoyatda is t iqbo l l i  yo ‘na l i sh 
hisoblanadi. Boisi ikki mamlakat ham deyarli 
bir vaqtning o‘zida davlat uchun muhim 
sanalgan axborot texnologiyalarini joriy 
etish bo‘yicha dasturni amalga oshirishga 
kirishgan. Xususan, 2018-yilda Rossiyada 
“Raqamli  iqt isodiyot”  hukumat dastur i 
tasdiqlanib, tadbirlar rejasi ishlab chiqilgan. 
O‘z navbatida, raqamlashtirishning yangi 
bosqichiga kirib kelayotgan O‘zbekistonda 
AKT sohasini takomillashtirishga qaratilgan 
Prezident qarorlari hayotga tatbiq etildi. 
Ikki mamlakat tomonidan mazkur sohada 
belgilangan maqsadlarni birgalikdagi sa’y-
harakatlar asosida amalga oshirish mumkin 
bo‘ladi. Raqamli iqtisodiyot, texnoparklar 
faoliyatini yo‘lga qo‘yish, pochta aloqasini 
takomillashtirish, jamoatchilik bilan aloqalar 
bo‘yicha mutaxassislar malakasini oshirish 
va IT mutaxassislarni tayyorlash shular 
jumlasidandir. Ushbu vazifalarni to‘laqonli 
ro‘yobga chiqarishning imkoniyati bor. Zero, 
O‘zbekiston va Rossiya kadrlar tayyorlash 
jabhasida hamkorl ik uchun al laqachon 
mustahkam poydevorga egadir.

O‘zbekiston keyingi paytlarda Transafg‘on 
temir yo‘li qurilishi loyihasini amalga oshirishga 
intilmoqda. Bu Markaziy va Janubiy Osiyoni 
bog‘laydigan muhim vosita hisoblanadi. 
Unga Rossiya ham katta qiziqish bildiryapti. 
U qurilib, ishga tushsa bu mamlakat uchun 
ham foydalidir. O‘z mahsulotlarini O‘zbekiston 
va Afg‘oniston orqali Osiyoning boshqa 
mamlakatlariga yetkazib berish imkoniyatiga 
ega bo‘ladi. Boz ustiga, Toshkent va Moskva 
Janubiy va Janubi-Sharqiy Osiyo, Yaqin Sharq 
mamlakatlari bozorlari bilan bog‘lovchi yana bir 
loyiha — “Shimol — Janub” transport yo‘lagini 
rivojlantirish bo‘yicha yaqin muloqotni davom 
ettirish niyatida. Bu borada transport idoralari 
rahbarlarining aprel oyida Termiz shahrida 
bo‘lib o‘tgan Belarus — Rossiya — Qozog‘iston 
— O‘zbekiston — Afg‘oniston — Pokiston 
multimodal marshrutini rivojlantirish bo‘yicha 
birinchi uchrashuvi samarali bo‘ldi.

Ross iya  end i l i kda  O‘zbek is tonn ing 
yetakchi ma’rifiy, ilmiy-amaliy hamkoriga 
ham aylanmoqda. Toshkentda Lomonosov 
nomidagi Moskva davlat universiteti, Plexanov 

Rasmiy Toshkent va Moskva o‘rtasidagi munosabatlar ayni paytda misli ko‘rilmagan yuksak 
darajaga ko‘tarildi. Har ikkala davlat Markaziy Osiyo mintaqasida barqarorlik va xavfsizlikni 
ta’minlashdan manfaatdor, shuningdek, tomonlar global muammolarni hal etish hamda barqaror 
rivojlanish maqsadlariga erishish bo‘yicha bir-birining tashabbuslarini faol qo‘llab-quvvatlaydi. 
Albatta, O‘zbekiston va Rossiya o‘rtasida jadal rivojlanib borayotgan ko‘p qirrali hamkorlikning 
butun xilma-xil ko‘lamini bir maqolada qamrab olish qiyin. Biroq bir narsa aniq — tomonlar 
strategik sheriklik va ittifoqchilik munosabatlarini yanada mustahkamlash tarafdori. Rossiya 
Prezidenti Vladimir Putinning O‘zbekistonga davlat tashrifi ikki tomonlama munosabatlarni 
yanada rivojlantirish va xalqlarimiz manfaati yo‘lida avval erishilgan kelishuvlarni jadallashtirishga 
kuchli sur’at bag‘ishlashi, shubhasiz.  

HAQQONIY VA 
XOLIS SO‘Z



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 22.25   Topshirildi — 00.30         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir F. Bozorov.

Musahhih S. Islomov. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar	71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-542.   14 275 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2024-yil 29-mayKO‘ZGU   www.xs.uz        /xalqsuzi.uz         @xs_uz

Xalq so‘zi4

Toshkent Fotosuratlar uyida taniqli rassom, portret ustasi Zebiniso Sharipovaning  
“Tasavvur va tasavvuf” nomli shaxsiy ko‘rgazmasi bo‘lib o‘tdi.

Qishloq xo‘jaligi mahsulotlarining uzluksizligida issiqxonalarning o‘rni 

beqiyos. Ma’lumotlarga ko‘ra, so‘nggi yillarda yurtimizda ularning maydoni 2,6 

karra, mahsulot yetishtirish hajmi 3 baravardan ziyodga oshgan. Tarmoqda 80 

ming aholi doimiy va 70 ming nafari mavsumiy ish bilan mashg‘ul.

Xizmatlar litsenziyalangan.

Sport

JAHON CHEMPIONATIGA QUR’A TASHLANDI
Shu yilning 14-sentabr — 6-oktabr kunlari 

O‘zbekiston futzal bo‘yicha navbatdagi jahon 
chempionatiga mezbonlik qiladi. 

E’tiborli jihati, bu FIFA shafeligida Markaziy 
Osiyoda o‘tkazilayotgan ilk nufuzli musobaqa 
hisoblanadi. Unda dunyoning eng kuchli 24 
jamoasi sovrinli o‘rinlar uchun kurash olib 
boradi. 

Samarqand shahrida dunyo birinchiligiga 
qur’a tashlash marosimi bo‘lib o‘tdi. Unga ko‘ra, 
jamoalar guruhlarga quyidagicha taqsimlandi:

“A” guruhi: O‘zbekiston, Niderlandiya, 
Paragvay, Kosta-Rika.

“B” guruhi: Braziliya, Kuba, Xorvatiya, 
Tailand.

“S” guruhi: Argentina, Ukraina, Afg‘oniston, 
Angola.

“D” guruhi: Ispaniya, Qozog‘iston, Yangi 
Zelandiya, Liviya.

“Ye” guruhi: Portugaliya, Panama, Tojikiston, 
Marokash. 

“F” guruhi: Eron, Venesuela, Gvatemala, 
Fransiya.

14-sentabr kuni jahon chempionatining 
dastlabki o‘yini O‘zbekiston va Niderlandiya 
terma jamoalari o‘rtasida kechadi. Shu kuni 
Paragvay — Kosta-Rika o‘yini ham bo‘lib o‘tadi. 

Terma jamoamiz 17-sentabr kuni paragvaylik 
raqiblari bilan bellashadi. Ayni shu sanada 
Kosta-Rika — Niderlandiya bahsi ham 
o‘tkaziladi. Guruh bosqichining so‘nggi turi 
20-sentabrga belgilangan: O‘zbekiston — Kosta-
Rika, Niderlandiya — Paragvay.

Qolgan guruhlarning taqvimi quyidagicha:
I tur.
14-sentabr: Braziliya — Kuba, Xorvatiya — 

Tailand.
15-sentabr: Argentina — Ukraina, Afg‘oniston 

— Angola.

Bunday shaxslar tarix taqozo 
e tganda  bu tun  mas ’u l i ya t  va 
javobgarlikning zalvarli yukini o‘z 
zimmasiga olishga qodir bo‘lgani 
bois, har qanday davrda ham o‘zining 
xalqparvar siyosati, ilg‘or fikrlari, 
gumanistik qarashlari bilan xalqni 
ortidan ergashtira oladi. Chunki har 
qanday davrda va jamiyatda ham hali 
zabt etilmagan yangi marralar bo‘ladiki, 
bu manzillar sari intilayotgan xalq esa 
o‘zida oqil va dono yo‘lboshchiga doim 
ehtiyoj sezadi. 

Shu ma’noda, Shavkat Mirziyoyev 
fenomenining maydonga kelishi, bir 
tomondan, tarixiy shart-sharoit mahsuli, 
ya’ni obyektiv voqelik bo‘lsa, ikkinchi 
tomondan, shaxsning o‘zigagina bog‘liq 
bo‘lgan subyektiv omillar bilan tutash. 
Shavkat Mirziyoyev shaxsiyatidagi 
yuksak bilim va salohiyat, adolatga 
tayanib ish ko‘rish, o‘z millati va xalqiga 
nisbatan cheksiz hurmat, ma’naviy 
jasorat, marrani doim baland tutish, 
mavjud voqelikni to‘g‘ri tahlil qila olish 
va prinsipiallik kabi xususiyatlar uning 
O‘zbekiston Respublikasi Prezidenti 
sifatida tarix maydoniga chiqishiga 
sabab bo‘ldi.

Siyosatshunos Qudratilla Rafiqovning 
“Xalq so‘zi” gazetasida e’lon qilingan 
“Shavkat Mirziyoyev: men umrimni 
shu xalqqa tikkanman!” sarlavhali 
maqolasida ayni shu jihat hayotiy 
misollar va teran tahlil asosida ochib 
berilgan.

Maqolani keng jamoatchilik katta 
qiziqish bilan o‘qidi. Matbuot orqali 
b i ld i r i layotgan f ikr -mulohazalar, 
qizg‘in munosabatlar ushbu material 
jamiyatda katta aks sado berganidan 
dalolat. Unda Prezidentimiz Shavkat 
Mirziyoyevning davlat rahbari sifatidagi 
siyosiy portretiga munosib chizgilar 
u kishining xalqchil, adolatli va keng 
qamrovli faoliyatiga oid faktlar asosida 
bayon qilingan. Maqolada davlatimiz 
rahbari tomonidan olib borilayotgan 
keng ko‘lamli siyosatning ustuvor 
jihatlari ta’kidlangan.

Muallif mamlakatimizda amalga 
oshirilayotgan bag‘rikenglik siyosati va 
ahil qo‘shnichilik munosabatlarining 
yangidan yo‘lga qo‘yilganini haqli 
ravishda Prezidentimizning oqilona 

Hayotda shunday insonlar bo‘ladiki, ularning faoliyatisiz butun boshli 
millat, xalq taqdirini tasavvur qilish amrimahol. Bunday insonlarni tarixiy 
va ijtimoiy shart-sharoit mahsuli, deydiganlar ham bor. Darhaqiqat, 
Muqannaning jasoratini arab, Jaloliddin Manguberdining qahramonligini 
mo‘g‘ul, Dukchi Eshonning mardonavor harakatlarini esa chor Rossiyasining 
istilosi bilan bog‘liq tarixiy shart-sharoit yuzaga chiqardi. Ammo bu milliy 
qahramonlarimizning tarixiy siymosini faqat mavjud moziy shart-sharoiti bilan 
bog‘lab qo‘yish ham unchalik to‘g‘ri bo‘lmaydi, nazarimizda. 

Aks sado

Prezidentimizning siyosiy portreti teran ochib berilgan bunday tahliliy maqolalar 
keng jamoatchilikning mamlakatimizda amalga oshirilayotgan islohotlar mohiyatini 
chuqur anglashiga, daxldorlik hissini yanada yuksaltirishga, yurtimiz taraqqiyoti va 
farovonligi yo‘lidagi ishlarda faolligini kuchaytirishga xizmat qilishi, shubhasiz. 

G‘afurjon MUHAMEDOV,
Chirchiq davlat pedagogika universiteti rektori,

O‘zbekiston Respublikasi fan arbobi.

“O‘zsanoatqurilishbank” ATB tomonidan 
navbatdagi press-tur Xorazm viloyatining 
Xonqa tumanidagi issiqxonalardan biri — 
“Red Star Oxus” korxonasiga uyushtirildi.

Ta’kidlash joizki, davlatimiz rahbari 
boshchiligida issiqxona xo‘jaliklarini qo‘llab-
quvvatlashga qaratilgan keng ko‘lamli 
ishlar amalga oshirilmoqda. Issiqxonada 
mahsulot yetishtirish va uni sotishning 
yangi mexanizmi ishlab chiqildi, moliyaviy 
imtiyozlar belgilandi. 

“Beshinchi avlod” texnologiyasiga 

asoslangan “Red Star Oxus” korxonasi 
issiqxonasi ham “O‘zsanoatqurilishbank”ning 
imtiyozli kreditlari hisobiga barpo etilib, 
u yerga avtomatik ultra iqlim boshqaruv 
tizimiga ega gidroponika tipidagi issiqxona 
kompleksi o‘rnatilgan.

Islohotlarga hamohang 
tadbirkorlik

— Issiqxonalar meva-sabzavotlarni 
o‘stirish texnologiyasiga qarab geoponika 
(tuproqli) va gidroponika turga bo‘linadi, 
— deydi “Red Star Oxus” mas’uliyati 
cheklangan jamiyati direktori o‘rinbosari 
Zohid Ro‘zmetov. — Biz tanlagan gidropon 
issiqxonalar zamonaviy, undagi barcha 
jarayon avtomatlashtirilgan. Ko‘chatlar 
tuproqqa emas, neytral substrat (shag‘al, 
qum, keramzit) bilan to‘ldirilgan so‘kchaklar 
ichiga qadaladi. Ularni oziqlantirish va 
sug‘orish esa avtomatlashgan qurilmalar 
yordamida amalga oshiriladi.  

Press-turda jurnal ist lar issiqxona 
xo‘ jal igi  bi lan tanishar ekan, uning 
faoliyati mamlakatimizdagi oziq-ovqat 
xavfs iz l ig i ,  sog‘ lom ovqat lanish va 

atrof-muhit barqarorligini ta’minlash, 
bandlikka ko‘maklashish va eksportni 
r ivoj lantir ish borasidagi islohotlarga 
hamohang ekanligiga guvoh bo‘ldi.

Olti gektar maydonga ega issiqxonada 
yiliga o‘rtacha 2-2,5 ming tonna pomidor, 
bodring, ularning ko‘chatlari va har xil 
ko‘katlar yetishtiriladi. Mahsulotlarning 
bir qismi xalqimiz dasturxoniga tortiq 
qilinayotgan bo‘lsa, yana bir qismi xorijiy 
bozorlarga yetkazib berilmoqda.

E’tiborlisi, ellikka yaqin mahalliy aholi 
ish bilan ta’minlangan, mavsumda yana 
shuncha kishi ishga jalb qilinadi.

—  I s s i q x o n a  k o n s t r u k s i y a l a r i 
Niderlandiyaning “Kubo Green-house 
p ro jec ts ”  kompan iyas iga  teg i sh l i , 
“yashil” texnologiyalar sirasiga kiradi, — 
deydi Zohid Ro‘zmetov. — Unga ko‘ra, 
issiqlik ventilyator yordamida ultra iqlim 
zonasiga tortiladi va plastik quvurlar 
orqali ko‘chat ildiziga ehtiyoj darajasida 
yubor i ladi .  Bu esa kat ta miqdorda 
energiya va suvni tejashga yordam 
bermoqda.

Shuningdek,  iss iqxona tepas iga 
quyosh nuriga o‘xshash xususiyatga 
ega maxsus chiroqlar o‘rnatilgan. Bu 
fotosintez jarayoniga sezi lar l i  ta’sir 
ko ‘ r sa t ib ,  hos i ldo r l i kn i  osh i r i shga 
xizmat qilmoqda. Xususan, plyonkali 
i ss iqxonalarda pomidor  ko ‘chat i  6 
oy hosi l  bersa, mazkur innovatsion 
issiqxonada yil mobaynida mahsulot 
olinmoqda.

Hosildagi baraka  
siri

Z.Ro‘zmetovning aytishicha, o‘tgan 
yilgi hosildan 6,5 mlrd. so‘mlik mahsulot 
ichki bozorga, 800 ming dollarlik hosil 
esa eksport qilindi. Bunday natijaga 
ham mehnat, ham izlanishlar tufayli 
e r i s h i l y a p t i .  U r u g ‘ l a r n i  s i n o v d a n 
o‘tkazish, ko‘chat yetishtirish, meva-
sabzavot larni  saqlash, saralash va 
qadoqlash bo‘limlari ishi doimiy ravishda 
takomillashtirib kelinmoqda. Mineral o‘g‘it 
va boshqa moddiy resurslar zaxirasini 
ta’minlashga jiddiy e’tibor qaratilayotir. 
Raqobatbardoshlik hamda faoliyatimiz 
samaradorl igini  oshir ish maqsadida 
mahalliy va xorijiy mutaxassislar bilan 
uzviy hamkorlik qilinmoqda.

Xo‘jalikda mahsulot yetishtirishning 
tab i iy  usul idan ham foydalani lad i . 
O ‘ s i m l i k l a r  a s a l a r i l a r  y o r d a m i d a 
changlant i r i lad i .  Bu esa mahsulot 
yetishtirish muddatini tezlashtirishga, 
sifatli hamda eksportbop bo‘lishiga xizmat 
qilmoqda.

An’anaga ko‘ra, press-tur dasturidan 
matbuot anjumani ham o‘rin oldi. Unda 
ommaviy axborot vositalari vaki l lari 
hududda istiqbolli loyihalarni qo‘llab-
quvvatlash, yangi ish o‘rinlari yaratish 
va yetakchi tadbirkorlarga moliyaviy 
ko‘maklashish, aholi daromadini oshirish 
borasida bank uddalayotgan ishlar 
yuzasidan ma’lumotga ega bo‘ldi. Xalqqa 
manzur bo‘layotgan bank xizmati va 

mahsulotlari haqida qo‘shimcha ma’lumot 
olish uchun mijozlar bilan muloqot qilindi.

—  V i l o y a t i m i z d a  S a y x u n o b o d 
tajribasini tatbiq etish maqsadida 21 
ta mahallada 180 dan ziyod mijozlar 
hamda tadbirkorlikni boshlash istagida 
bo‘lgan aholi vakillari bilan uchrashuvlar 
o‘tkazildi, — deydi “O‘zsanoatqurilishbank” 
ATB Xorazm viloyati mintaqaviy bank 
xizmatlari ofisi boshqaruvchisi Maqsudbek 
Ro‘zimov. — Ushbu mahal lalarning 
drayver yo‘nalishlaridan kelib chiqib, 
“mahalla yettiligi” bilan birgalikda uyma-
uy o‘rganishlar o‘tkazildi. Natijada kam 
daromadli 147 ta oilaning o‘z tomorqasidan 
tashqari, chorvachilik, parrandachilik, 

asalarichilik va boshqa yo‘nalishlar bilan 
shug‘ullanib, yillik daromadini jon boshiga 
1,5 mln. so‘mga yetkazish choralari 
ko‘r i lmoqda. Buning uchun mazkur 
oilalarga jami 1,5 mlrd. so‘mlik imtiyozli 
kreditlar ajratildi. 

Tadbirda jurnalistlar bank tomonidan 
mahallalarda aholi bandligini ta’minlash 
va daromadini oshirish, shuningdek, 
eksportyor korxonalarni qo‘llab-quvvatlash 
maqsadida taklif etilayotgan imtiyozli 
shartlardagi kredit mahsulotlari bilan 
tanishtirildi.

Bank axborot xizmati. 

BUYUK MAQSADLAR BILAN YASHASH SAODATI

siyosati bilan bog‘laydi. 
Haqiqatan ham, qaysiki davlatda 

diniy, siyosiy, irqiy va milliy bag‘rikenglik 
va oqilona tashqi siyosat yo‘lga 
qo‘yilsa, o‘sha yurtda turli nizolarning 
yuzaga kelmasligi kafolat lanadi. 
Ammo hayotning bu oddiy haqiqatini 
ro‘yobga chiqarishda, birinchidan, shu 
siyosatni amalga oshirish uchun yetarli 
huquqiy asoslar yaratilishi, ikkinchidan, 
shu davlatda ist iqomat qi luvchi 
aholining ushbu siyosat mohiyatini 
anglab yetishi muhim ahamiyatga 
ega. Mamlakatimizda bag‘rikenglik 
siyosatining huquqiy asoslari, avvalo, 
davlatimizning Asosiy Qonunida, “Vijdon 
erkinligi va diniy tashkilotlar to‘g‘risida”gi, 
“O‘zbekiston Respublikasining davlat tili 
haqida”gi va boshqa qator qonunlarda 
o‘z aksini topgan. 

Prezidentimiz Shavkat Mirziyoyev 
2016-y i lda  dav la t  rahbar l ig iga 
kelganidan keyin ayni yo‘nalishda 
olib borilayotgan siyosatni yanada 
takomi l lasht i r ish,  un i  zamonga 
moslashtirish borasida qator ishlarni 
amalga oshirdi. Xususan, 2017-yilda 
qabul qilingan Harakatlar strategiyasida 
millatlararo totuvlik, diniy bag‘rikenglik, 
o‘zaro manfaatli va amaliy ruhdagi 
tashqi siyosat masalasiga alohida 
e’tibor qaratildi. Shuningdek, 2017-yil 
19-maydagi “Millatlararo munosabatlar 
va xorijiy mamlakatlar bilan do‘stlik 
aloqalarini yanada takomillashtirish 
chora-tadbirlari to‘g‘risida”gi Farmoni 
bu boradagi ishlarni yangi bosqichga 
ko‘tardi.

Modomiki, gap mamlakatimizda 
o l ib  bor i layotgan bag ‘ r ikeng l ik 
siyosati haqida borar ekan, uning 
xalqaro maydondagi e’tirofiga ham 
to‘xtalib o‘tish joiz. Xususan, 2017-yil 
29-sentabrda O‘zbekistonga tashrif 
buyurgan Moskva va Butun Rus patriarxi 
Kirill O‘zbekistonda din va e’tiqodga 
bo‘lgan hurmatga tan berib, uni xalqaro 
maydonda quyidagicha e’tirof etdi: 
“Amerika, Yevropa siyosatchilarini 
O‘zbekistonga chaqiring, kelib ko‘rishsin. 
Bunday bag‘rikenglik hech qayerda 
yo‘q! Men bu yerda ko‘rganlarimni 
hamma yerda va har doim aytaman. 
Bu yerda odamlarning samimiy mehr-
muhabbati va hurmatini his qildim...” Bu 

e’tirofni jamiyatimizdagi sog‘lom muhitga 
berilgan munosib baho, deyish mumkin.

U m u m a n ,  b a g ‘ r i k e n g l i k 
xalqimizga xos qadriyat hisoblanadi. 
Mehmondo‘stlik, o‘zga millat vakillariga 
nisbatan do‘stona munosabat, xalqaro 
aloqalarda o‘zaro hurmat tamoyiliga 
amal qilish millatimizning oliyjanob 
fazilatlaridan. Shu ma’noda, davlatimiz 
rahbari olib borayotgan bag‘rikenglik, 
tenglik va do‘stlik siyosati xalqimiz 
ma’naviyatining ildizida, millatimizning 
qon-qonida mavjud, desak, xato 
emas. Bu oqilona siyosat natijasida 
mamlakatimizdagi barcha millat va 
elat hamjihatlikda, tinchlik va totuvlikda 
yashab kelmoqda.

Maqolada Prezidentimiz tomonidan 
ilm-fan va ta’limga bo‘lgan e’tibor, bu 
borada amalga oshirilayotgan ijobiy 
o‘zgarishlar haqli ravishda e’tirof etilgan. 
Darhaqiqat, mustaqillikdan keyin ham 
o‘qituvchining jamiyatdagi obro‘-e’tibori 
tezda tiklanmadi. Ushbu sharafli kasb 
sohiblari uzoq yillar davomida qishloq 
xo‘jaligi va boshqa ishlarga majburiy 
ravishda jalb etib kelindi. Shukrki, 
Prezidentimizning qat’iy siyosiy irodasi 
bilan bu masalaga uzil-kesil chek 
qo‘yildi.

Muallimlarimiz bolalarga sifatli ta’lim 
berish va o‘z salohiyatini muttasil 
boyitib borishdan boshqa narsa haqida 
o‘ylamasligi uchun davlat hamma 
sharoitni yaratib bermoqda. Shu bois 
o‘qituvchi, murabbiy va metodistlar 
mehnatiga munosib haq to‘lash bo‘yicha 
boshlangan ishlar muntazam davom 
ettirilyapti. Endi o‘qituvchilar bunday 
sharoit, moddiy va ma’naviy qo‘llab-
quvvatlashga o‘z mehnati, ilmi va 
salohiyati bilan munosib javob bermog‘i 
lozim.

Ta’lim tizimida amalga oshirilayotgan 
mazkur islohotlarga mos ravishda 
Chirchiq davlat pedagogika universiteti 
jamoasi sohaga innovatsiyalarni joriy 
qilish, ta’lim, fan va ishlab chiqarish 
i n t e g r a t s i y a s i  j a r a y o n l a r i n i n g 
samaradorligini oshirish, jamiyatda 
o ‘q i tuvchi l ik  kasbin ing nufuz in i 
yuksaltirish maqsadida pedagogik 
ta’lim innovatsion klasterining nazariy 
va amaliy asoslarini yaratishni asosiy 
strategik ilmiy tadqiqot yo‘nalishi 
sifatida belgilab oldi. Bugungi kunda 
universitetning katta ilmiy jamoasi 
pedagogik ta’lim innovatsion klasterini 

amaliyotga samarali tatbiq etish 
mexanizmlarini ishlab chiqish ustida 
ish olib bormoqda. Klaster vositasida 
ta’lim mazmunini takomillashtirish va 
talabalarga qo‘shimcha kasb berish 
borasida amalga oshirilayotgan tizimli 
ishlar bitiruvchilarning Prezidentimiz 
t omon idan  i l ga r i  su r i l ayo tgan 
g‘oyalarning targ‘ibotchisi va ijrochisi 
sifat ida jamiyatda o‘z o‘r inlarini 
topishlariga yordam beradi. 

Umuman, mazkur innovatsion 
yondashuvning sohaga keng joriy 
qilinishi hududdagi maktabgacha va 
umumiy o‘rta ta’lim muassasalarining 
milliy reytingdagi mavqeini oshirishga, 
pedagoglik kasbida oqilona vorisiylikni 
ta’minlash, ular o‘rtasidagi sog‘lom 
raqobat  muhi t in i  shakl lant i r ish, 
muhimi, o‘qi tuvchi larning kasbiy 
moslashuvchanlik davrini qisqartirib, 
ta ’ l imdagi  mavjud muammolarni 
oliy ta’limning ilmiy salohiyatidan 
f o y d a l a n g a n  h o l d a  y e c h i s h 
imkoniyatini beradi. Toshkent viloyati 
tajribasi sifatida pedagogik ta’lim 
klasteri modelini ommalashtirish, 
shubhas i z ,  sohada  o ‘ z  i j ob i y 
samarasini ko‘rsatadi.

Maqolada muallif Prezidentimizning 
d u n y o q a r a s h i  v a  t a f a k k u r i 
o‘zgarayotgan xalqimiz tasavvuridagi 
s a l o b a t i g a  y a r a s h a  z a l v a r l i , 
o l ib  borayotgan keng qamrovl i 
islohotlarining mahobatiga munosib 
salmoqli fikrlarni bildirgan. Unda 
Shavkat Mirziyoyevning keng ko‘lamli 
faoliyat yo‘nalishlari e’tirof etilgan, 
Prezident sifatida olib borayotgan 
s i y o s a t i d a g i  u s t u v o r  j i h a t l a r 
ta’kidlangan, inson sifatidagi fazilatlari 
va rahbar sifatidagi tamoyillariga 
e’tibor qaratilgan. Eng muhimi, muallif 
maqolani  ort iqcha eht i roslarsiz, 
qahramonining har bir sohadagi 
faoliyatini faktlar bilan asoslagan holda 
qog‘ozga tushirgan.

Mazkur maqola Chirchiq davlat 
pedagogika universi tet i  jamoasi 
tomonidan q izg ‘ in  kut ib  o l ind i . 
Maqolaning mazmun-mohiyati bilan 
tanishtirish maqsadida universitet 
ilmiy-pedagogik jamoasi va talabalari 
bilan uchrashuv tashkil etildi. Unda 
professor-o‘qituvchilar va talabalar 
tomon idan ko ‘p lab  i job iy  f i k r -
mulohazalar bildirildi. 

15-sentabr: Ispaniya — Qozog‘iston, Yangi 
Zelandiya — Liviya.

16-sentabr: Portugaliya — Panama, Tojikiston 
— Marokash.

16-sentabr: Eron — Venesuela, Gvatemala 
— Fransiya.

II tur.
17-sentabr: Braziliya — Xorvatiya, Tailand 

— Kuba.
18-sentabr: Argentina — Afg‘oniston, Angola 

— Ukraina.
18-sentabr: Ispaniya — Yangi Zelandiya, 

Liviya — Qozog‘iston.
19-sentabr: Portugaliya — Tojikiston, 

Marokash — Panama.
19-sentabr: Eron — Gvatemala, Fransiya — 

Venesuela.
III tur.
20-sentabr: Tailand — Braziliya, Kuba — 

Xorvatiya.
21-sentabr: Angola— Argentina, Ukraina — 

Afg‘oniston.
21-sentabr: Liviya — Ispaniya, Qozog‘iston 

— Yangi Zelandiya.
22-sentabr: Marokash — Portugaliya, 

Panama — Tojikiston.
22-sentabr: Fransiya — Eron, Venesuela — 

Gvatemala.
J a h o n  c h e m p i o n a t i  b e l l a s h u v l a r i  

Toshkent, Buxoro va Andijon shaharlarida tashkil 
etiladi.

“Xalq so‘zi”.

Madaniyat

“MA’RIFAT ULASHIB” LOYIHASI — 
AMALDA

Tadbirda yurtimiz adabiy muhitiga munosib 
hissa qo‘shib kelayotgan taniql i  shoir-
yozuvchilar, jurnalistlar qatnashib, talaba 
yoshlarga yurtimizda amalga oshirilayotgan 
hayotbaxsh islohotlar, xususan, adabiyot 
sohasidagi yangilanishlar, o‘zlarining ijod yo‘li 
haqida so‘zlab berdi. Ularning mamlakatimizdagi 
tinchlikni qadrlash, oila muqaddasligi, yoshlarda 
vatanparvarlikni kuchaytirish borasidagi fikrlari 
tadbir ishtirokchilarida katta taassurot qoldirdi.

— Ma’naviyat hozirgi kunda hayot-mamot 
masalasiga aylanib ulgurdi, — deydi universitet 
talabasi Ruxsora Nurmatova. — Mamlakatimiz 
bo‘ylab davom etayotgan “Ma’rifat ulashib” 
loyihasi bizning ta’lim muassasamizda ham 

Astraxan davlat texnika universitetining Toshkent viloyatidagi filialida yoshlarni 
kitob mutolaasiga jalb etish va badiiy savodxonlik darajasini oshirish, shu orqali ularni 
vatanparvarlik, yurtimiz kelajagiga daxldorlik ruhida tarbiyalashga qaratilgan “Ma’rifat 
ulashib” loyihasi tashkil qilindi.

tashkil etilgani ayni muddao bo‘ldi. Taniqli 
ijodkorlar bilan uchrashuvda aytilgan fikr-
mulohazalardan o‘zimiz uchun zarur xulosalar 
chiqardik, bizga berilgan maslahat va yo‘l-
yo‘riqlardan kuch oldik.

Tadbirning ikkinchi qismi Nurafshon shahridagi 
26-umumta’lim maktabida davom etdi. Unda 
ishtirokchilar tomonidan elu yurtni madh qiluvchi 
g‘azal va ruboiylar o‘qildi. Kuylangan kuy-qo‘shiq 
hamda samimiy suhbatlar davraga o‘zgacha 
shukuh bag‘ishladi.

Mirag‘zam TURSUNOV,
Astraxan davlat texnika universitetining 
Toshkent viloyatidagi filiali Yoshlar bilan 

ishlash, ma’naviyat va ma’rifat bo‘limi 
boshlig‘i.

Issiqxonalar rivoji uchun imtiyozli kreditlar


